
PRESENTACION

é Asoc1ACION AGRUPACION CULTURAL O GALO
Medalla de Prata do Concello de Santiago ao Mérito Cultural

De finais da década de 1990 arrincan as acciéns que
ven realizando a Agrupacion Cultural O Galo, enca-
rreiradas & posta en valor do Panteén Real. Un pan-
tedn que conxuga particularidades do noso patrimo-
nio material e inmaterial, que é un simbolo da nosa
Terra e que ademais se encontra acubillado dentro
do grande simbolo de Galiza: a Catedral de Santiago
de Compostela.

A carta de Venecia (1964) sostén que cada na-
cion debe formular a conservacidon e restauracion
do seu patrimonio cunha dimensidn internacional e
responsabilizarse de aplicalas consonte co marco da
sua propia cultura e tradicion. Por outra banda, os
acordos da UNESCO para a Salvagarda do Patrimo-
nio Cultural Inmaterial, ratificados en 2008 na asem-
blea de Québec, definen as actuacions para achegar
o patrimonio & poboacién. A Agrupacién Cultural
O Galo pon en practica estes e outros ditames da
UNESCO ¢, no relativo ao Pantedn Real, non dubi-
da en traballar para acaroalo ao pobo, consciente de
que a sta visibilizacién e goce constitue un acto co-
municativo e cognoscitivo que postie unha funcién
socializadora.

Para acernar a identidade dun pobo non cém-
pre minusvalorar as distintas expresions da sua cul-
tura, nin minimizar o valor de uso e rendabilidade
do seu idioma, nin tampouco se precisa deturpar
a sua historia, basta con ocultala ou diluila dentro
da historia doutros pobos. Por este motivo, a nosa
asociacion aposta por rescatar do esquecemento e
amosar os nosos bens patrimoniais, entre os que o
Panteon Real se ergue como un dos mais expresivos
e significativos, e aborda esta tarefa baixo criterios
relacionais, sabedora de que o seu cofiecemento e

[péxina anterior]

Cruz Composteld.
(Réplica de Angel Iglesias. S. A.
de Xestion do Plan Xacobeo)

recofiecemento revirte no aumento da educacion e
xera (ou rexera) vinculos sociais e identitarios.

A apropiacion, uso e goce dos recursos culturais
ten lugar en contextos socioeconémicos marcados
pola temporalidade da evoluciéon humana, en espa-
zos de convivencia onde os receptores comparten
os codigos para a sua interpretacion e non se com-
portan cal suxeitos pasivos. Na actualidade, un bo
nimero deses entornos son obxectivos do imperia-
lismo globalizador, que para conquistalos utiliza as
estratexias de finiquitar a vinculacion da xente ao te-
rritorio, de provocar nela a falta de respecto ao eco-
sistema, de fomentar a ignorancia da sua historia e
cultura, asi como a de infundir nela o desprezo de
canto lle outorga a unha comunidade unha persona-
lidade singular. Por isto, ao interese da A. C. O Galo
por achegar o Pante6n Real aos habitantes da nosa
Terra, engadese a aspiracion de conquerir a estima
e “apropiacion” deste ben patrimonial por parte das
galegas e dos galegos e a de contribuir a que frutifi-
que entre nds o seu valor como capital simbdlico.

Vaia o agradecemento da A. C. O Galo a todas as
persoas e entidades que nos prestaron o seu apoio
para editar este libro e as mulleres e aos homes do
noso pais que, malia a todos os atrancos, tiveron a
sabedoria de preservar boa parte dos nosos sinais de
identidade.



INTRODUCION

M.? DEL PILAR RODRIGUEZ SUAREZ
E MERCEDES VAZQUEZ BERTOMEU
DEHISTORIA S. L. L.

Os reinos cristidns eran ainda ben pequenos, pero
medraron considerablemente, coméndolle terreo a
Al Andalus. As conquistas de Toledo (1085) e Za-
ragoza (1118) foron fitos moi sinalados. Porén, en
Galicia notouse mais a progresiva independencia de
Portugal, consumada tras a batalla de San Mamede
(1128). Todos os reinos féronse organizando segun-
do unha xerarquia de acordos entre sefiores e vasalos
que encabezaban os reis.

Al Andalus era o gran reino da peninsula Ibérica
polo seu tamaio, riqueza econémica e cultural e so-
fisticacion. A caida de Hisham III en 1031 supuxo a
fin do califato que fundaran os Omeias. E sucedéron-
lle no goberno daquelas terras os reinos de Taifas, os
almorabides e os almohades, pero non sempre con-
seguiron frear o avance dos cristians. Os grandes rei-
nos europeos estaban en formacién. O duque Gui-
llerme e os seus normandos venceran a Harold en
Hastings (1066) e gafaron o goberno de Inglaterra.
Asemade, Francia procuraba fortalecerse e vivia un
florecemento das artes e letras que alcanzaria todo o
continente.

O Papa Gregorio VII deu pulo a unha nova Igrexa
na que os bispos de Roma recuperaran poder e in-
fluencia e mesmo lograran a independencia eclesids-
tica fronte aos laicos. A que logo se chamaria Refor-
ma Gregoriana renovou a forma de sentir e exercer a
fe e as normas da vida eclesiastica. Xuristas e pensa-
dores renovaron as leis e as bases ideoldxicas do Esta-
do e da filosofia. Arquitectos e escultores comezaron
a buscar outras canles de expresion e inzaron Europa
de igrexas e imaxes que falaban dunha nova sensibi-
lidade da fe. As rutas de peregrinacion que levaban a
Santiago conformaban unha verdadeira comunidade

Retrato historicista do
Arcebispo Xelmirez segundo
o pintor Manuel Fernandez.
(Arcebispado de Santiago)

cultural na que artistas, estudosos e viaxeiros apren-
dian, traballaban e expandian as novas tendencias da
arte e do pensamento.

Os bispos de Iria exercian unha proxeccion
enorme no reino. A sua Igrexa acollia os restos do
Apdstolo Santiago, o evanxelizador das Espaiias, vi-
sitado por persoas vindas de todas partes. No reino



de Galicia tifian os seus dominios grandes sefores,
como os condes de Traba, e antigos mosteiros como
Sobrado dos Monxes ou Celanova. Bispos, cabalei-
ros e cregos conformaban un importante grupo de
poder e influencia na corte de Ledn, tanto no ambito
politico coma no cultural.

O bispo Xelmirez e os cabaleiros de Traba, xunto
aos demais sefiores de Galicia, manexaron estes cam-
bios politicos e sociais cunha defensa dos intereses
de compostelans e galegos —que, ao cabo, eran os
seus—. Asi, en 1111, cando a raifia Dona Urraca ca-
sara co rei Afonso de Aragon, os bispos e cabaleiros
coroaron o seu fillo, Afonso Reimindez, como rei de
Galicia, na mismisima catedral de Santiago. Este foi
un colosal golpe de efecto dado para salvagardar os
intereses galegos. Desde aquel momento, a relacion
do bispo, os de Traba e a raina foi sempre compli-
cada, porque no fondo o seu poder en Galicia —e
en boa medida no resto reino— estaba condicionado
pola influencia dos galegos.

INTRODUCION

UNHA CATEDRAL PARA OS REIS
DE GALICIA: O PANTEON REAL DE
SANTIAGO DE COMPOSTELA

RAMON YZQUIERDO PEIRO
Museo Catedral de Santiago

«Confirmo e concedo ¢ mesma igrexa (de Santiago) a can-
celeria, capelania e a mifia sepultura e dos meus sucesores»

(Fernando II de Galicia e de Ledn. Benavente, 1180)

O apoio da monarquia resultou cla-
ve no nacemento, desenvolvemento e
consolidacion da catedral de Santiago
ao longo dos seus mil douscentos anos
de historia. Un dos puntos culminan-
tes desta situacion viviuse con ocasiéon
da execucién do proxecto do Mestre
Mateo, co cal se rematou a construcidon
da catedral roménica, dotdndoa do seu
cerramento occidental e adaptando o
espazo arquitectdnico para un cerimo-
nial propio, no cal ia ter unha presenza
destacada o Panteén Real, constitui-
do de forma oficiosa por Fernando II
mediante un privilexio asinado o 26
de xullo de 1180, na cidade leonesa
de Benavente. No referido documen-
to, recolleito, como toda a documen-
tacion real que afectaba & catedral composteld, no
Tombo A, o monarca deixaba establecido, entre ou-
tras concesions 4 Igrexa de Santiago, que ali desexaba
establecer o seu lugar de enterramento e o dos seus
sucesores.

Coa creacion do Panteon Real culminabase un
proceso iniciado tres séculos e medio antes, tras o
descubrimento, polo Bispo Teodomiro, do sepul-
cro apostolico e o decidido apoio do que ia gozar
desde ese momento. Podese afirmar que a catedral
non seria a mesma sen este soporte da monarquia,

5

Fernando II no Tumbo A
da Catedral de Santiago
de Compostela.

(Fol. 44V. Arquivo
Catedral de Santiago)

[péxina anterior]

Sepulcro da raina

Xoana de Castro.

(Pantedn Real da Catedral de
Santiago de Compostela)

que estivo presente en todos os grandes proxectos
que se desenvolveron desde enton.

Con todo, a pesar da relevancia disto, o Pante6n
Real compostelan segue sendo un dos aspectos me-
nos conecidos da catedral, ocupando, na actualida-
de, un plano secundario entre as marabillas arqui-
tectdnicas e tesouros artisticos que conforman o
conxunto. Poiier en valor este capitulo da historia da
catedral ten especial importancia, non xa por aque-
las obras relacionadas co citado panteodn, sen dubida,
cada unha no seu estilo, destacables de seu; sendn,
tamén, porque constitien un testemuio clave da his-
toria de Galicia e da que foi, por decision dos reis,
Igrexa nacional dos seus respectivos reinos.

A monarquia e o nacemento do fenémeno xacobeo

. " A tradicion xacobea sinala que, durante o episcopa-
Inventio do sepulcro apostélico . . S .

polo bispo Teodomiro. ~ do de Teodomiro, Bispo de Iria, tivo lugar a Inventio,

Tumbo A da Catedral de o descubrimento do sepulcro apostolico. Este acon-

Santiago de Compostela. ; . .
(Fol. 1V. Arquive  t€cemento terfa lugar, nun momento indeterminado,

Catedral de Santiago) ~ nas primeiras décadas do século 1x, que os expertos




UNHA CATEDRAL PARA OS REIS DE GALICIA: O PANTEON REAL DE SANTIAGO DE COMPOSTELA 17

sittian entre 820 e 830. Seguindo o
discurso da Historia Compostelana,
escrita en época de Diego Xelmirez,
Teodomiro «achou no medio de male-
zas e arbustos unha casina que contina
no seu interior unha tumba marmoé-
rea», continuando o relato do seguinte
modo: «achada a cal, e dando grazas a
Deus, pasou sen dilacion a verse co rei
Afonso o Casto, que naquel momento
reinaba en Espafia, e notificoulle exac-
tamente o suceso».

Unha vez recibida a noticia do des-
cubrimento, «O rei, sobordando en
gozo por tan importante noticia, veu
con paso acelerado a estas partes, e res-

taurando a igrexa en honra de tan gran

apostolo, cambiou o lugar da residencia do bispo de
Iria por este que se chama Compostela con autorida-
de de moitos bispos, servos de Deus e nobres sefio-
res, e con privilexio real».

Por tanto, desde o mesmo momento do descu-
brimento en Compostela do lugar onde se atopaban
os restos de Santiago o Maior e dos seus discipulos,
Teodoro e Atanasio, o apoio decidido da monarquia
foi fundamental para levar a cabo a construcion dun
primeiro templo para acoller o sepulcro apostélico e
darlle culto. Hai que ter en conta, na época, a impor-
tancia de contar cun referente cristidn no noroeste
da Peninsula Ibérica, de ai o soporte que os reis ian
dar a Igrexa de Santiago, nun proceso no que, en
todo momento, se combinaban motivacions politi-
cas e relixiosas.

Afonso II non s6 impulsou a construcion deste
primeiro templo, que axifia haberia de quedar peque-
no ante a chegada de peregrinos, senén que tamén
concedeu 4 Igrexa composteld as stias primeiras te-
rras, que os seus sucesores inmediatos haberian de
incrementar de forma considerable. Ademais, tamén
outorgou ao santuario os primeiros dons rexios, que
haberian de ser a orixe do rico Tesouro compostelan,

Afonso IT o Casto no
Tumbo A da Catedral de
Santiago de Compostela.
(Fol. 1V. Arquivo
Catedral de Santiago)

dotandoo «con moitos ddos et joias», tal e como si-
nala a Crénica de Santa Maria de Iria.

O citado Tesouro iase enriquecer notablemente,
no ano 874, coa chamada Cruz composteld, ofrenda
do rei Afonso III e da sta esposa, Ximena, peza que
foi roubada no 1906 da capela das Reliquias e nunca
recuperada. Tratabase dunha Cruz Quadrata, mo-
delo propio da época, que tomaba como referencia
a Cruz dos Anxeles, doada en 808 por Afonso II o
Casto a catedral de Oviedo e, por tanto, importante
sinal da significacion para o rei da igrexa composteld.
A peza saia en procesion polo interior do templo e
dabase a bicar aos peregrinos ilustres que concluian
a stia viaxe ante o sepulcro de Santiago.

As coidadosas descricions que se conservaron,
asi como uns fototipos anteriores a siia desaparicion,
permitiron a realizacién de senllas copias da Cruz
composteld de Afonso III; a primeira delas foi execu-
tada polo prateiro compostelan Ricardo Martinez en
1917 e ocupa o lugar destinado a peza orixinal no re-
licario compostelan; a segunda encargouna a Xunta
de Galicia ao taller de Angel Iglesias con motivo do
Ano Santo 2004 e, na actualidade, exponse no Museo
das peregrinacions e de Santiago.

Tamén nas primeiras décadas do século 1x, du-
rante o reinado de Ramiro I, a Igrexa de Santiago
obtivo importantes beneficios pola milagrosa axuda
que o rei recibiria na lendaria Batalla de Clavijo, tras
a que quedou establecido o Voto de Santiago. Tempo
despois, a cronica do sucedido nesta batalla traeria
consigo a evolucién dun novo modelo iconografico
de Santiago como cabaleiro que, principalmente no
barroco, haberia de ter especial difusién no ambito
xacobeo.

Asimesmo, durante o reinado do citado Afonso
I11, levouse a cabo a construcién dun novo templo,
en estilo prerromanico, pero adaptado as especiais
caracteristicas do santuario apostélico, que foi con-
sagrado en 899. Deste xeito, ao respectarse a estru-
tura do mausoleo que acollia os restos de Santiago e
os seus discipulos, a capela maior e, con ela, a nave
central da igrexa tiflan unha gran anchura e esta

cubriuse con teitume de madeira; mentres as naves
laterais eran particularmente estreitas obrigando a
dispofier as capelas auxiliares noutros lugares. Por
ultimo, esta basilica contaba cun amplo pdrtico oc-
cidental, do que se conserva o seu arranque, achado
nas escavacions arqueoldxicas de baixo as naves da
catedral.

Esta foi a basilica que en 997 destruiu Almanzor,
de feito que, en opinién dos cronistas arabes coe-
taneos «ninguén sospeitaria que ali houbera unha
cidade» pero que, con todo, respectaria o sepulcro
apostolico. Poucos anos antes, diversos nobres ga-
legos e portugueses, sublevados contra Ramiro III,
proclamaran rei neste templo a Bermudo II, quen,
tras coflecer a destruciéon causada por Almanzor,
apresurouse en reconstruir a Igrexa de Santiago nos
ultimos anos do século x. A esta reconstrucion per-
tencerian alguns restos recuperados nas escavacions
arqueoldxicas realizadas na catedral nas décadas
centrais do século XX, caso dun Fragmento de xanela
no que se evidencian influencias islamicas, chegadas
a Compostela da man de artistas procedentes de zo-
nas de ocupaciéon musulma.

Tamén se conserva a tra-
dicién da presenza no Tesouro
compostelan de ofrendas reali-
zadas nas primeiras décadas do
século x por Ordono II, rei de Galicia entre 910 e
914 e, desde ese ano, ata a sia morte en 924, tamén
de Leon. Asi, entre as cruces medievais que se con-
servan no Tesouro, atopase a chamada Cruz de Ordo-
fio I, deste xeito identificada por Lopez Ferreiro ao
considerar que se correspondia con aquela que teria
ofrendado o referido monarca. Con todo, as caracte-
risticas estilisticas da peza parecen levala un século e
medio madis adiante e a obradoiros foraneos activos
na corte leonesa a mediados do século x1 polo que,
neste caso, poderia vincularse, en opinion de Serafin
Moralejo, cunha posible ofrenda real a cargo dos reis
Sancha e Fernando I.

Tras o descubrimento dos restos de Santiago o
Maior, respectivamente, os reis asturianos, de Galicia

Crucifixo chamado
de Ordono II.
(Museo Catedral
de Santiago)

Capitel de Afonso VI
como promotor do
inicio da construcién da
catedral roménica.
(Catedral de Santiago
de Compostela)

e de Ledn, empenidaronse en dotalos dun templo
que os acollese, engadindo, mediante distintos pri-
vilexios, terras e posesions que levasen consigo os
medios suficientes para manter o seu culto e, tamén,
en ir achegando, pola via das ofrendas, obxectos
valiosos destinados a enriquecer o devandito culto.
Con todo iso, configuraronse os alicerces para unha
futura catedral destinada ademais a albergar, no seu
periodo de maior esplendor, os restos dos reis e as
stias familias.

Os reis e a construcion da catedral romanica

Precisamente a Afonso VI, un dos fillos dos referi-
dos Sancha e Fernando I, corresponderia o impul-
so inicial para a construcién dunha nova catedral
en Compostela, para acoller o sepulcro apostélico e
dar cabida ao importante numero de peregrinos que
chegaban, cara a 1075, a veneralo. Na reparticién do

reino que realizara 4 sua morte Fernando I entre os
seus tres fillos homes, correspondeu ao menor deles,
Garcia, o reino de Galicia, pero acabou perdéndoo
ante os seus irmans Sancho e Afonso, en quen se aca-
baria reunificando o reino no ano 1072, incluindo,
tamén, o de Castela.

Deste xeito, entre 1075 e 1078, en tempos do Bispo
Diego Pelaez e por impulso de Afonso VI, iniciouse
a construcion da catedral roménica; momento que
describe de forma detallada o Cédice Calixtino, escri-
to en Compostela en época de Diego Xelmirez: «os
mestres canteiros que empezaron a edificar a cate-
dral de Santiago chamabanse don Bernardo o Vello,
mestre admirable, e Roberto, con outros cincuenta
canteiros pouco mais ou menos que ali traballaban
asiduamente». Un par de capiteis, situados xunto a
capela do Salvador, na cabeceira da catedral, deixan
constancia de que «Reinando o rei Afonso construiu-
se esta obra» e que «En tempo do bispo Diego come-
zouse esta obra», inscriciéns que se acompafan, en
cada caso, dos respectivos retratos idealizados dos
protagonistas, que pasaban deste xeito a quedar in-
mortalizados nos primeiros momentos dunhas obras
que se haberian de prolongar ata 1211.

Esta primeira etapa construtiva da catedral pro-
seguiu ata o ano 1088 en que Diego Peldez, ao que
sempre se considerou favorable ao derrocado Gar-
cia, rei de Galicia, perdeu a confianza de Afonso e
foi acusado de traizén por pactar con Guillerme o
Congquistador a recuperacion dun reinado indepen-
dente que permitiria a primacia da sede de Compos-
tela. Unha vez deposto polo monarca o bispo Peldez
e, finalmente, desterrado, as obras da Igrexa de San-
tiago retardaronse de forma notable ata que, en 1094,
coincidindo co nomeamento do monxe cluniacense
Dalmacio como novo bispo de Compostela, iniciase
da man do Mestre Esteban unha nova etapa na que
se recupera o ritmo dos traballos desde unha nova
perspectiva, estilistica e figurativa, que modificou o
plan inicial do templo.

Tras o citado Dalmacio, contando co apoio de
Roma e da influente orde de Cluny, atopase Diego

21

Sepulcro do conde de Galicia
D. Raimundo de Borgona,
ou do infante Fernando
Afonso, fillo de Alfonso IX?
(Pantedn Real da Catedral de
Santiago de Compostela)

Detalle do sepulcro do conde

de Galicia D. Raimundo de
Borgona, ou do infante Fernando
Afonso, fillo de Alfonso IX?
(Pantedn Real da Catedral de
Santiago de Compostela)

Xelmirez, que seria o seu sucesor e encabezaria a
unha verdadeira idade de ouro, que haberia de mar-
car o futuro da cidade.

Xunto a Xelmirez, que primeiro ocuparia ata
1100 o cargo de Administrador da diocese, logo o
de Bispo de Santiago e, por fin, desde 1120 ata a sta
morte, na contorna do ano 1140, o de primeiro Ar-
cebispo de Compostela; tamén xogou un papel cla-
ve na consolidacion politica da sede compostela o
Conde de Galicia, Raimundo de Borgoiia, quen polo
seu matrimonio con Urraca, herdeira de Afonso VI,
introduciu a lifia dindstica desta casa na monarquia
galaico-leonesa. Tras o seu falecemento, en 1107,
Raimundo de Borgona ia enterrarse na catedral de
Santiago, inaugurando o que os seus sucesores, tem-
po despois, conformarian formalmente como pan-
teon dos reis de Galicia e de Leodn.

No momento da morte de Raimundo de Borgoiia,
que foi asistido polo propio Diego Xelmirez, quen se
encargou do traslado dos seus restos desde Sahagun
a Compostela, non existia como tal o referido Pan-
teon Real, nin un espazo especifico destinado a tal fin
nun templo en pleno proceso de construcion. Des-
cofécese, por tanto, o lugar no que, orixinalmente,

foi enterrado no interior da catedral. Neste sentido, 0 Capela de santa Catarina.

(Catedral de Santiago

coengo e historiador Antonio Lépez Ferreiro sinala,
de Compostela)

na sila magna obra sobre a historia da catedral com-
posteld, que o corpo de Raimundo de Borgonia foi
depositado «nun sartego que se colocou no portico
setentrional pola parte de dentro da igrexa, no an-
gulo que actualmente ocupa a capela de santa Cata-
rina», o que implicaria que se dispofieria no lugar no
que posteriormente se localizaria o pantedn, ache-
gando ademais o relevante dato do avance das obras
da catedral nesta zona no ano 1107.

Outros autores, caso de Boto ou de Puente, tamén
sinalaron esta contorna da catedral, na obra romani-
ca que hoxe ocupa a citada capela de Santa Catarina,
no extremo norte do cruceiro, como o lugar no que
orixinalmente se enterrou a Raimundo de Borgona
que, deste xeito, sinalaria o sitio para a posterior con-
formaciodn efectiva do Pantedn Real, ao existir unha
sepultura previa dun membro destacado da familia.

Si se conservan referencias documentais acerca
de distintas celebracidns que tifian lugar, na catedral,
na honra de Raimundo de Borgona, caso dos aniver-
sarios dos dias 3 de abril e 24 de maio, nos que se
destacaban as importantes doazons e beneficios que

outorgara a catedral; ou da procesion que, en época
de Afonso VII, se realizaba na basilica e que se deti-
fna ante o seu sepulcro, tal e como aparece apuntado
no Tombo A: «Nas procesions e o domingo como é
costume durante a sta visita 4 tumba do seu pai, con
auga bendita e responsorio»

E posible que, tras a formacién do Pante6n Real,
nos primeiros anos do século x111, se trasladase o corpo
de Raimundo de Borgoia a un novo sepulcro segundo
a tipoloxia do resto, que seria o que, tradicionalmente,
se atribue a este personaxe na actual disposicion do
Pantedn Real; con todo, como se verd mais adiante,
Serafin Moralejo expuxo a posibilidade de que este se-
pulcro, en realidade, pertenza a outro dos personaxes
dos que hai constancia do seu enterramento na cate-
dral composteld, o infante Fernando Afonso, fillo pri-
moxénito de Afonso IX, falecido prematuramente en
1214 e que en 1211 acompafiara o seu pai na solemne
cerimonia de consagracion da catedral.

Manuel Chamoso describe, no seu estudo sobre a
escultura funeraria en Galicia, a estrutura do sepul-
cro e a disposicion, no mesmo, da imaxe xacente; tal
e como fara, anos despois, Serafin Moralejo, para ar-
gumentar a identidade do personaxe. Ambos coinci-
den no evidente, ao levar a cronoloxia do sepulcro as
primeiras décadas do século x111 e ao relacionalo con
outras das sepulturas que conforman o Pante6n Real.
Iso implicaria, como se comentou, un cambio de sar-
tego nalgun momento, probablemente con ocasién
da reordenacién deste espazo tras a consagracion
da catedral. Neste sentido, Moralejo sinala a posibi-
lidade de que, en realidade, Raimundo de Borgoiia
fose enterrado, tras a sua morte, nun sartego de tipo
aquitano a cargo de «algun dos escultores de filiacion
tolosana que decoraron as fachadas do transepto»,
citando o paralelismo do incipiente panteén com-
postelan co de Saint-Sernin de Toulouse e entre o
hipotético sartego orixinal de Raimundo de Borgona
cos utilizados para os condes tolosanos. Tamén, o ci-
tado autor, fai referencia a un fragmento de sepulcro
desa tipoloxia achado nas escavacions realizadas na
Quintana e conservado no Museo das peregrinacions



UNHA CATEDRAL PARA OS REIS DE GALICIA: O PANTEON REAL DE SANTIAGO DE COMPOSTELA

e de Santiago. Seria, por tanto, un modelo propio da
Compostela da época e poderia responder ao mo-
delo da «pretiosam sepulturam» que, como a define
a Historia Compostelana, preparou Xelmirez para o
enterramento de Raimundo de Borgoiia na catedral.

Ambrosio de Morales, que visitou a catedral
en 1572, describe os sepulcros do Pantedn Real tal
e como se atopaban nese momento, xa fora da sta
localizacién inicial, sinalando que, ademais dos sar-
tegos, existian na capela tres «tumbas rasas, que no
tienen labor, sino solas Cruces llanas». Unha delas
poderia ser, en opinién de Moralejo, a nova sepultu-
ra de Raimundo de Borgofa no panteén composte-
lan. Chamoso sinala o lugar que ocupa, desde o seu
traslado a este lugar en 1535, o sepulcro identificado
desde entdn, con Raimundo de Borgofia —e que se
pon en relacién co infante Fernando Afonso—, des-
cribe o xacente, datao e, por fin, transcribe a inscri-
cion que tifia no nicho, polo menos desde 1641 e que,
como o resto de epitafios, non chegou aos nosos dias:

AQUI YACE D. RAMON DE BORGONA

HIJO DE GUILLELME CONDE DE BORGONA

HERMANO DE GUIDO, ARZOBISPO DE VIENA,

QUE FUE PONTIFICE, LLAMADO CALIXTO IL

CASO D. RAMON ERA DE 1126 CON LA INFANTA D* URRACA,
HIJA DEL REY ALFONSO VI DE LEON

Y DE LA REINA D* CONSTANZA, SU TERCERA MUJER,

Y DIOLES EN DOTE GALICIA CON EL TITULO DE CONDES
FALLECIO EN GALICIA, ERA DE 1144

HIZO DONACION DE LA CIUDAD DE SANTIAGO

A LA SANTA IGLESIA

Durante o episcopado de Xelmirez e co apoio do
citado Raimundo de Borgona, de Urraca e de Afon-
so VII, fillo daqueles e educado en Compostela polo
propio Diego Xelmirez e polo seu titor, Pedro Froilaz,
Conde de Traba, a construcién da catedral roménica
fa avanzar de forma notable, incorporando a algins
dos mellores artistas da época, que remataron a cape-
la maior, o cruceiro, as stas fachadas e avanzaron no
brazo principal. Deste xeito, en 1112, acabou por de-
rrubarse a vella basilica de Afonso III, dado o avance

M
wt



20

RAMON YZQUIERDO PEIRO

Detalles do sepulcro da
raifia Berenguela.

(Pantedn Real da Catedral de
Santiago de Compostela)

da construcion da nova catedral, que xa se atopaba
operativa ainda cando as obras non se remataran por
completo. Ademais, estes importantes apoios que
obtivo Xelmirez, acrecentados, desde 1119, co pon-
tificado de Calixto II —Guido de Borgona, irman do
xa falecido Raimundo—, serviron para consolidar o
poder da Igrexa de Santiago respecto as stas vecifias
e rivais, incidindo todo iso no caracter de catedral
real que, de facto, ia adquirindo Compostela.

Asi, dentro dos problemas dinasticos que exis-
tian entre Urraca e o seu segundo esposo, Afonso de
Aragén, e do apoio que brindaba Galicia ao herdeiro
da Raifa, Afonso Raimundez, en setembro de 1111,
Xelmirez coroouno como rei de Galicia na propia
catedral de Santiago. Ainda que finalmente foron de-
rrotados por Afonso de Aragén, e Afonso Raimun-
dez houbo de agardar 4 morte da sta nai, en 1126,
para ser coroado rei en Leon, a referida cerimonia de
coroacion, que deixaria a sua pegada, visible ainda
na actualidade, nos muros da catedral compostela,
nunha das lastras pétreas da portada de Praterias,
coa inscricion ANF(US) REX, tivo unha destacada
importancia no citado caracter real que ia adquirin-
do a catedral de Santiago, na cal avanzaban as obras,
cada vez tifia mais poder e influencia e & que ia che-
gando un maior numero de peregrinos.

Con todo, durante o seu reinado, Afonso VII,
coroado como Emperador na catedral de Ledn en
1135, centrou a sua politica en consolidar a union
dos reinos de Castela e de Leon, nas stias aspiracions
sucesorias en Aragén e na reconquista do sur da Pe-
ninsula Ibérica. Por todo iso, Galicia e a suia catedral
non foron, a pesar das stuias orixes, cuestions priori-
tarias para o monarca.

Sen embargo, hai constancia documental, en pa-
xinas do Tombo A, dun reiterado interese do rei por
seguir ao seu pai e ser enterrado na catedral com-
posteld, creando, con iso, un Pantedn Real. Tamén,
como recolleron diversos autores, doutros membros
da sta familia, que igualmente manifestaron o seu
interese en continuar engrosando o panteo6n catedra-
licio e que, finalmente, acabaron atopando sepultura

noutros lugares. Con todo, unicamente a esposa do
rei, Berenguela, falecida en 1149, foi enterrada na
catedral seguindo, para iso, o cerimonial disposto
polo monarca para as exequias reais uns anos antes.
Este momento pode considerarse por tanto o do na-
cemento, na practica, que non oficialmente, do Pan-
teon Real de Compostela.

Como no caso de Raimundo de Borgoiia, xorde
a cuestion sobre a localizacion inicial da sepultura
de dona Berenguela, asunto sobre o que existen di-
versas hipdteses, ainda que o mais probable é que,
como o anterior, xa se utilizase o comentado espa-
zo no brazo norte do cruceiro. E, sobre todo, exis-
ten hipoteses acerca do seu sartego orixinal, pois o
actualmente conservado é posterior e adoita datarse
cara a 1230, ponéndose en relacion co de Afonso IX,
falecido nese ano, momento no que é posible que,
con motivo do seu enterramento na catedral, se leva-
se a cabo certa renovacion e ordenamento do espazo
do pantedén que incluiu a substitucién dalgunha das
tumbas orixinais.

Neste caso, ao contrario que no do sepulcro de
Raimundo de Borgona e, mesmo, nos dos dous reis

Sepulcro da raifa Berenguela.
(Pante6n Real da Catedral de
Santiago de Compostela)

enterrados no Panteén Real compostelan, a iden-
tificaciéon da tumba non expén dubidas, dado que
son s6 duas as figuras femininas que forman parte
do mesmo e a de Xoana de Castro ¢ moi posterior e
conta, como se verd, coa sua inscricidon orixinal.

De novo Chamoso Lamas realiza unha coidadosa
descricion deste sepulcro, ao que cualifica como «unha
das mais belas mostras da escultura funeraria do século
x111. Ainda cando o seu falecemento e enterramento na
catedral de Santiago tiveron lugar a mediados do século
XII», achegando, a continuacion, un dato relevante para
a cronoloxia ao asignar a peza, tal e como recolleron au-
tores posteriores: di que a imaxe xacente «viste «brial»
axustado e sobre el o «pellote» que 0 manto aberto deixa
ver» peza, esta ultima, de amplo escote e con abertu-
ras laterais que, como sublifiou Moralejo, —de tratarse
efectivamente do dito pellote—, levaria a cronoloxia da
peza ata a contorna do ano 1230, precisamente, o ano
do falecemento de Afonso IX e, por tanto, do seu se-
pulcro e da comentada posible renovacion do pantedn.

Chamoso detense no coidado rostro da imaxe,
aludindo a «fama de gran beleza de que gozou Dona
Berenguela», recollendo o descrito sobre esta peza
polo P. Enrique Florez en 1770: «Ten na cabeza unha
especie de fronteiro, que baixa en diminucion a pren-
derse debaixo da barba. Represéntase moza (...); pero
moi bonita; de xeito que naquela terra, cando queren
ponderar & que se prende con esmero para parecer
ben, ¢é adaxio o dicir que estd feita unha Berenguela».
Por fin, o referido autor sinala o lugar que na cape-
la ocupa na actualidade este sartego, transcribindo a
continuacion a lenda que houbo no seu nicho:

LA EMPERATRIZ DONA BERENGUELA

HIJA DE D. RAMON BERENGUER Y D# LUCIA

CONDES DE BARCELONA

PRIMERA MUGER DEL EMPERADOR D. ALONSO RAMON.
FALLECIO ERA DE 1187 A 1° DE FEBRERO.

SEPULTOSE EN ESTA CAPILLA

POR HABERLO PEDIDO A LA HORA DE SU MUERTE

POR DEVOCION PARTICULAR QUE TUVO TODA SU VIDA AL
SANTO APOSTOL SANTIAGO

Un Pante6n Real para unha catedral nacional

A morte de Afonso VII, o reino volveu quedar di-
vidido entre os seus herdeiros; Castela quedou en
mans do maior, Sancho III, mentres Ledn e Galicia
foron para Fernando II, un personaxe que haberia de
resultar clave na conclusion das obras da catedral de
Santiago, no apoxeo das peregrinaciéons a Compos-
tela, no reforzamento do cristianismo na Peninsula
Ibérica, coa creacion en 1170 da Orde de Santiago; e,
por fin, na conformacién do Panteén Real, xa que en
1180 dispuxo aqui o seu enterramento e o dos seus
sucesores.

Non cabe dubida que esta idea do monarca es-
taba presente no momento en que, o 23 de febreiro
de 1168, asinou en Compostela un privilexio polo cal
concedia unha xenerosa pension vitalicia ao Mestre
Mateo «polo primeiro posto e a direcciéon da obra
do mencionado Apoéstolo». Este documento, que se
conserva no Arquivo catedralicio, supon o punto de
partida dun proxecto clave para a catedral e que {a
supofier non s a conclusion da obra iniciada, cara
a 1075, en tempos de Afonso VI e de Diego Pelaez,

Concesion dunha pension
vitalicia 6 Mestre Mateo

por Fernando II.

(Arquivo Catedral de Santiago)

Escultura do rei David
procedente da fachada exterior
do Pértico da Gloria.

(Museo Catedral de Santiago)

senén a transformacién da catedral
para, entre outras cousas, acoller a se-
pultura de Fernando II.

Desde o falecemento de Xelmirez,
cara a 1140, sucedéranse na sede com-
postela varios prelados e, ademais,
Afonso VII achdbase inmerso en cues-
tidns politicas afastadas de Galicia,
unha situacién que, probablemente,
afectara a progresion das obras de
construcion da catedral romanica, que
debian avanzar polo lado occidental e
salvar o importante desnivel que pre-
sentaba o terreo nesa zona.

Non se coiece o estado exacto das
obras en 1168, pero o documento de
Fernando II da a entender que estas
estaban en marcha nese momento, ao
afirmar que Mateo ostentaba a prima-
cia e o maxisterio da obra da catedral.
Hai opiniéns enfrontadas sobre este
aspecto, pois algtns autores, basean-
dose no relato do Cédice Calixtino,
escrito nos ultimos anos de episcopa-
do de Xelmirez e, tamén, en diferentes
discordancias arquitectonicas apreciables na fronte
occidental, afirman que a catedral estaba completa-
mente rematada en 1168 e que, polo tanto, Mateo
levou a cabo unha remodelacién do xa construido,
modificando a fachada e sumando o Pértico da Glo-
ria. Sen embargo, outros autores, atendendo a cues-
tions estilisticas mais que evidentes nos ultimos tra-
mos das naves e a tribuna, na cripta e no Pdrtico da
Gloria; ao contido do propio documento de 1168 e,
fronte ao detallado doutras partes da catedral, 4 leve
descricion da fachada occidental no Cddice Calixti-
no, consideran que Mateo chegaria para desbloquear
a situacion, achegando novas solucions construti-
vas e novos conceptos arquitectonicos, escultoricos
e iconograficos que permitiron a finalizacion das
obras, nas cales, ademais, a monarquia, mecenas do
proxecto, {a ter unha presenza destacada.

Deste xeito, a través do conxun-
to escultdrico procedente da fachada
exterior do Portico da Gloria, autores
como Otero Tuflez e Moralejo, entre
outros, puxeron esta obra en relacién
cos portais reais do gotico francés, su-
xerindo con iso a presenza, fisica ou
simbdlica, dos reis galegos que impul-
saran, con vocacion de transcendencia,
pola intercesion do apostolo Santiago,
a obra de conclusion da catedral.

Niso tivo influencia a identificacion
das esculturas dos reis biblicos David e
Salomon, recolocados tras a sda retira-
da da fachada no século xvI1, no rema-
te da escalinata construida a principios
do século xvii. Os mesmos perso-
naxes, xunto a Saul, tamén formaban
parte da fachada do trascoro mateano,
tal e como sinalaron Otero e Yzquier-
do Perrin.

Nos primeiros anos do século xx,
identificaronse na casa do Conde de
Ximonde, na localidade de Vedra, va-
rias imaxes procedentes da citada fa-
chada mateana, entre elas, un misterioso cabaleiro
decapitado, en postura sedente, cruzando unha das
stas pernas sobre a outra e portando unha espada
envaiflada, un modelo iconografico asimilable, na
época, co retrato dun rei, tal e como figuran nas mi-
niaturas reais do Tombo A. Ante iso, autores como
Manuel Vidal, Xestis Carro ou o propio Otero Tuiiez,
sinalaron a posibilidade de que esta escultura, na
que se aprecian certas diferenzas co resto de figuras
atribuidas 4 referida fachada, se correspondese coa
representacion de Fernando II que teria, deste xei-
to, o seu sitio entre os personaxes representados no
conxunto do Pértico da Gloria. Mesmo Otero, na
stia reconstrucion hipotética da fachada, publicada
en 1999, sitda esta figura no acceso ao arco da derei-
ta da portada, suxerindo a posibilidade de que, alén,
estivese acompafiada dunha representacion do seu

Escultura do rei Salomon
procedente da fachada exterior
do Pértico da Gloria.

(Museo Catedral de Santiago)

sucesor, Afonso IX, hoxe perdida, de
tal forma que na obra estarian presen-
tes os seus dous principais mecenas: o
impulsor e o finalizador do proxecto
do Mestre Mateo.

Serafin Moralejo, e outros investi-
gadores, tamén sinalan os paralelismos
do Pértico da Gloria e a sua facha-
da cos portails royeux franceses «non
sO nas sdas formas, sendn tamén na
ideoloxia que nestes subxace», enga-
dindo sobre esta imaxe, na actualidade
conservada nunha coleccidon particu-
lar, que «carece, desde logo, de fun-
damento, a pretension de recofiecer a
efixie de Fernando II na figura do rei
ou cabaleiro decapitado procedente da
fachada exterior do Pértico. Pero é po-
sible que a imaxineria rexia do Pdrtico,
indubidablemente biblica, se ofrecese
tamén como referente simboélico ou
arquetipo ideal da dinastia reinante»;
concluindo que «tan subito como pro-
fuso despregamento de imaxineria di-
nastica dificilmente poderia ser alleo &

Escultura de rei biblicoou  coetdnea afirmacién do principio mondrquico sobre
de Fez‘a?d(}’]m’ procedente ¢ 1yoderes feudais e 4 stia sancién na ideal harmonia
a fachada exterior do
Pértico da Gloriaz ~ €ntre regnum et sacerdotium».

(Col. particular) Esta relacion cunha serie de reis biblicos na fa-
chada do Pértico da Gloria, vinculando o programa
da mesma coa xenealoxia de Cristo, segundo o evan-
xeo de San Mateo —e completando a inmediata Ar-
bore de Xesé da columna do parteluz do Pértico—, e,
tamén, cunha posible alusiéon simboélica aos monar-
cas impulsores do proxecto, tal e como expuxo Mo-
ralejo, foi amplamente aceptada por autores poste-
riores, caso de Valle ou Castifleiras. Para este tltimo,
insistindo nas caracteristicas formais e iconograficas
da peza, claramente propias dun monarca medieval,
deberia tratarse dun membro destacado da devandita
xenealoxia, apuntando a unha posible representacion
de Ioxias «o mellor rei de Xuda», baseandose para

iso en diversos exemplos coetaneos. Na mesma lifia
estarfa o comentado anteriormente sobre a fachada
do trascoro, segundo a proposta de reconstrucién de
Otero e Yzquierdo, na cal apareceria, de novo, a re-
ferencia 4 xenealoxia de Cristo e a alusién simbolica
aos monarcas implicados no proxecto mateano.

Asi mesmo, o Mestre Mateo realizou unha in-
novadora cripta na que se reproduce, a pequena
escala, a cabeceira da catedral medieval e na que se
introducen solucidns coetaneas procedentes da arte
borgofiona e da contorna parisiense. Non esta clara
a funcidén orixinal que Mateo concibiu para este es-
pazo, que se comunica internamente co nivel supe-
rior e que ten unha evidente relaciéon iconografica co
resto do programa desenvolto no Pértico da Gloria
e na sua fachada. Apuntouse a posibilidade de que
a Cripta fose concibida orixinalmente para acoller o
Pante6n Real, algo que, sen embargo, parece pouco
probable e que, en todo caso, non se chegou a levar
4 practica.

Entre as realizacions encargadas ao Mestre Mateo
e o seu obradoiro, co horizonte da solemne cerimo-
nia de consagracion da catedral, na que tivo espe-
cial empeno Afonso IX e celebrouse o 21 de abril de

Cripta do Portico da Gloria.
(Catedral de Santiago)

3

3

Inscricién conmemorativa da
colocacién dos dinteis do Portico
da Gloria polo Mestre Mateo.
(Catedral de Santiago)

1211, estaba un Pantedn Real que se localizaria no
espazo xa dedicado para tal fin, desde un principio,
no extremo noroeste do cruceiro, nun portico situa-
do xunto & Porta Francigena —ata o final das obras,
o portico principal da catedral e o tradicionalmente
usado polos peregrinos— e, ademais, proximo ao lu-
gar onde se atopa o sepulcro apostélico.

Fernando II faleceu en Benavente en xaneiro de
1188, tan s6 uns meses antes da data que se atopa na
inscricion conmemorativa da colocacion dos dinteis
do Pértico da Gloria, polo Mestre Mateo, o 1° de abril
dese ano. Talvez por este motivo e polos momentos
incertos que se vivian entén no que a sucesion se re-
fire, coa loita entre o seu fillo e herdeiro e a vitva do
seu pai, Urraca Lépez de Haro, na citada inscricién
non figura o nome do rei impulsor do proxecto, o
recentemente falecido Fernando II e, tampouco, o do
seu sucesor. Deste xeito, nun feito excepcional para
a sua época e que demostra unha consideracion so-
cial do artista inédita nos anos finais do século xii,
o de Mateo ¢é o unico nome que aparece na citada

NG 5

inscricién, xunto co privilexio de 1168, unha das
duas referencias directas 4 existencia do Mestre Ma-
teo e ao seu traballo na catedral composteld que se
conservan na actualidade.

A transcricidn da citada inscricidon dos dinteis, 4
que usualmente se deu unha especial significacion,
ademais de pola sua excepcionalidade, polo contido
da mesma, referindo un traballo de Mateo «a funda-
mentis» e, por tanto, non sobre unhas estruturas pre-
existentes, ¢ a seguinte: «No ano da encarnacién do
Sefior de 1188, Era 1226, no dia das kalendas de abril,
os dinteis do pdrtico principal da igrexa do benaven-
turado Santiago foron colocados polo Mestre Mateo,
que dirixiu este portal desde os seus alicerces».

A cuestién dinastica provocada pola citada Urra-
ca Lopez de Haro para evitar que Afonso, primoxé-
nito de Fernando II, sucedese ao seu pai e que, no
seu lugar, o fixese o seu fillo, Sancho Fernandez de
Ledn, provocou que, nun primeiro momento, men-
tres non se resolvia o devandito asunto, a viuva do
rei evitase cumprir o seu desexo, expresado mediante

Inscricion conmemorativa da
colocacién dos dinteis do Pértico
da Gloria polo Mestre Mateo.
(Catedral de Santiago)

Sepulcro de Fernando

II ou de Afonso IX?
(Panteon Real da Catedral de
Santiago de Compostela)

o citado privilexio de 1180, de ser enterrado na ca-
tedral de Santiago xunto a sta nai e o seu avo. Con
todo, pouco despois, en maio de 1188, o rei Afonso
IX cumpriria a vontade do seu pai, trasladando os
seus restos, desde Leén ata Compostela e dispofien-
do a sta sepultura na catedral, para a que encargaria
a imaxe xacente do seu sepulcro.

Como en todas as pezas que integran o Pante6n
Real da catedral, Chamoso Lamas sitiao na sua ac-
tual localizaciéon na capela das Reliquias, onde se
trasladou, co resto de tumbas, en 1535; describeo
coidadosamente e reproduce o desaparecido epi-
tafio que houbo, no muro do nicho, tras o referido
traslado:

D. FERNANDO DE LEON

HIJO SEGUNDO DEL EMPERADOR D. ALONSO

Y DE LA EMPERATRIZ D* BERENGUELA SU PRIMERA MUJER
FALLECIO EN LA VILLA DE BENAVENTE

ERA DE 1226 Y MANDO SEPULTARSE EN ESTA CAPILLA
JUNTO A SU ABUELO EL CONDE DON RAMON DE BORGONA,
Y SUMADRE LA EMPERATRIZ

D+ BERENGUELA

Tampouco neste caso estd claro que o xacente
de Fernando II estea correctamente identificado e,
como apuntou Serafin Moralejo, ¢ moi probable que,
no traslado do panteon, se perdese a identificacion

dos sepulcros, que pasaron a asignarse, probable-
mente, de forma errdnea. Asi, o referido autor, sinala
que a sepultura atribuida a Fernando II é, en realida-
de, a de Afonso IX e viceversa, a que se considera do
herdeiro, falecido en 1230, é, en cambio, a do seu pai.

Moralejo, no seu estudo sobre a escultura goti-
ca en Galicia, realiza unha coidadosa comparaciéon
de ambos sartegos, o tradicionalmente identifica-
do como Fernando II e o que se considerou Afon-
so IX, analizandoos estilisticamente, pofiéndoos en
relacion coas miniaturas do Tombo A e coa obra do
Mestre Mateo e a evolucién do seu obradoiro e com-
pardandoos cos xacentes atribuidos a Berenguela e a
Raimundo de Borgofia —como se comentou, identi-
ficado polo citado autor co infante Fernando Afon-
so, fillo primoxénito de Afonso IX—, e concluindo
que: «Da andlise estilistica parece establecerse que o
prototipo desta férmula constituiriao o que pasa por
ser o xacente de Afonso IX. O seu autor relacidona-
se coas fases mais avanzadas do Pdrtico da Gloria e
coa obra do coro, que lle debeu seguir; unha data nos
primeiros anos do século x111, que seria presumible
en vista de tales paralelos e da indumentaria, pare-
ce precisarse entre 1208 e 1216»; e, tamén que «pola
sta situacion na dinamica evolutiva da arte mateina
e, concretamente, pola sta afinidade co sepulcro do
arcebispo Don Bernardo, ha de concluirse para o xa-
cente de Fernando II nunha data posterior 4 do seu
fillo; quizais, ao redor de 1230. Coetaneo seria o de
Dona Berenguela, que se aparta xa notablemente da
xenuina tradicién de Mateo».

En base a iso, de acordo coa opinién e argumen-
tos achegados polo mencionado autor, haberia que
considerar a posibilidade de que os xacentes de am-
bos 0s monarcas estean intercambiados, observando,
en todo caso, as cautelas obrigadas a unha cuestion
que, en definitiva, esta sustentada en criterios estilis-
ticos propios da historia da arte.

Entre os diversos beneficios que a Igrexa com-
postela recibiu de Afonso IX, atdpase a dotacidn en
1195 dun aniversario na catedral en honra do seu
pai, que aparece recollido no Tombo B da catedral

Detalle do sepulcro
tradicionalmente

atribuido a Afonso IX.
(Pante6n Real da Catedral de
Santiago de Compostela)

Transcricion da Acta de
Consagracion da Catedral de
Santiago de Compostela.
(Tumbo B da catedral. Fol 207.
Arquivo Catedral de Santiago)

«pro remedio anime mee et animarum avorum et
parentum meorum et pro bono et grato obsequio
quod michi et patri meo, regi dommo Ferdinando,
sepius exhibuistis, cuius corpus in eadem ecclesia est
sepultumb».

Como se comentou, o 21 de abril de 1211 tivo
lugar a solemne cerimonia de consagraciéon da ca-
tedral de Santiago, que marca o remate do proxecto
do Mestre Mateo e, con el, da por finalizada a adap-
tacion realizada no espazo catedralicio para os seus
usos cerimoniais e liturxicos, que inclufan a inten-
cion de crear un Pantedn Real no extremo noroeste
do cruceiro.

En efecto, na mafa do xoves da segunda semana
de Pascua de 1211, o arcebispo Pedro Muiiiz presi-
diu a celebracion da consagracion da catedral, unha

cerimonia que fora impulsada, de forma insistente
e entusiasta, polo rei Afonso IX, que acudiu, como
consta na acta desta solemnidade transcrita no Tom-
bo B da catedral, acompaiado do seu primoxénito, o
infante Fernando Afonso e dos «principais magnates
do reino».

Unbha vez celebrada a consagracion e en atencion
aos importantes dons reais que comportou para a
Igrexa de Santiago, o arcebispo Pedro Muiiz levou a
cabo, no brazo norte do transepto, a fundacién dun
novo altar, de indubidable caracter funerario, dedi-
cado a San Lourenzo —a posterior capela de Santa
Catarina—, no que se foron regulamentando misas
diarias polas almas dos monarcas e os seus familia-
res. Este é 0 momento, en opinion de diversos auto-
res, no cal se oficializarfa a conformacion neste es-
pazo catedralicio do Pantedn Real compostelan, tras
o cal, ademais, teria lugar «unha reordenacion das
stas instalacions» que, talvez, incluiria a execuciéon
do sartego de Fernando II —o atribuido a Afonso
IX— e, tras este, poucos anos despois, o identificado
tradicionalmente con Raimundo de Borgona —que,
como se viu, poderia ser do primoxénito de Afonso
IX—, pezas, ambas, nas que se evidencian similitu-
des estilisticas e unha mesma cronoloxia.

Sepulcro tradicionalmente
atribuido a Fernando II.
(Pante6n Real da Catedral de
Santiago de Compostela)

Detalles do sepulcro
tradicionalmente atribuido

a Fernando II.

(Pantedn Real da Catedral de
Santiago de Compostela)

Ainda que realmente lle corresponderia ser Afon-
so VIII de Galicia e de Ledn, a historiogratia acabou
asignando ese numero ao seu primo, rei coetaneo en
Castela e co que mantivo importantes disputas te-
rritoriais, de forma que pasou a ser cofecido polo
nome de Afonso IX, ultimo monarca do reino inde-
pendente de Galicia e de Ledn, xa que o seu fillo e
sucesor, Fernando III o Santo, unificounos co reino
de Castela.

Afonso IX foi un monarca fundamental na his-
toria da catedral e de Galicia, fundando diversas
cidades, entre elas A Coruiia, e apoiando as pere-
grinaciéns a Compostela. El mesmo peregrinou ao
sepulcro de Santiago en diversas ocasions e, de feito,
faleceu o 24 de setembro de 1230 na vila de Sarria,
en plena peregrinaciéon a Santiago, que haberia de
concluir, xa morto, para ser enterrado xunto ao seu
pai no Pantedn Real que se conformou institucional-
mente, durante o seu reinado.

O seu sartego e o do seu pai poderian ser inter-
cambiados con ocasién do seu traslado a sta actual
localizacion, no que hoxe é capela das Reliquias, ou
mesmo posteriormente, no momento en que estes se
identificaron cos epitafios dos nichos nos que se si-
tuaron as tumbas na sua nova localizacién, os cales
non se conservaron.

Como no resto de sepulcros do pantedn, Chamo-
so Lamas transcribiu, tamén, a inscricion que se dis-
puxo sobre a sepultura de Afonso IX:

EL REY D. ALFONSO IX DE LEON, HIJO DEL

REY D. FERNANDO II Y DE LA REINA

DONA URRACA SU MUGER PRIMERA, NIETO DEL
EMPERADOR DON ALONSO RAMON;

FALLECIO EN ESTE REINO

EN VILLANUEVA DE SARRIA EN DICIEMBRE

ERA DE 1268 VINIENDO A VISITAR

EL SEPULCRO DE GLORIOSO APOSTOL SANTIAGO,
DE QUIEN FUE MUY DEVOTO. SEPULTOSE

EN ESTA CAPILLA JUNTO

AL REY D. FERNANDO, SU PADRE

Afonso IX no Tumbo A
da Catedral de Santiago
de Compostela.

(Fol. 62V. Arquivo
Catedral de Santiago)

No momento do enterramento de Afonso IX na

catedral, levariase a cabo unha certa reordenacion do
espazo que, probablemente, inclufu a realizacién de
novos sartegos: o do propio monarca falecido, que
serfa, segundo Moralejo, o atribuido ao seu pai, e
tamén o da sta avoa, Berenguela, co que se eviden-
cian similitudes estilisticas e que presenta detalles na
stia vestimenta que levarian a sua realizacion a con-
torna de 1230.

Ultimas incorporaciéns, traslado e perda da memoria

Coa morte e sepultura de Afonso IX na catedral
composteld conformébase o Panteén Real pero, ao
mesmo tempo, dabase por extinguida a dinastia que,
desde Raimundo de Borgonia, rexera Galicia, tanto
de forma independente, como asociada ao reino de

Detalles do sepulcro da
raifia Xoana de Castro.
(Pantedn Real da Catedral de
Santiago de Compostela)

Ledn. No politico, ambos reinos unianse ao de Cas-
tela e, no que se refire ao panteén compostelan, este
perdia a sua funcién como lugar de enterramento
para os seus reis.

Con todo, tempo despois, a Capela Real iase ac-
tualizar cun novo enterramento: o de Xoana de Cas-
tro, reina consorte de Castela e de Le6n polo seu ma-
trimonio en 1354 con Pedro I, quen, a pesar de que
non chegaria a convivir co monarca por non anular-
se a sua ligazén anterior con Branca de Borbdn (a
pesar do resolto polos bispos de Avila e Salamanca,
ante a ameaza de excomufion por parte do Papa e por
cuestions politicas que estan pouco claras), sempre
ostentou o titulo de Raifia ata a sua morte en 1374.

Xoana de Castro procedia dunha importante fa-
milia de orixe galega pois o seu pai, Pedro Ferndndez
de Castro, era Seior de Lemos e Sarria; linaxe que se
converteu nunha das principais na corte castela da
época. Ademais, por lifia paterna, era neta de Violan-
te Sanchez de Castilla, filla ilexitima do rei Sancho IV.

Tras a sua morte, o 21 de agosto de 1374, Xoana
de Castro foi trasladada & catedral de Santiago e ente-
rrada en «a capela que se chama dos reis», ainda que,
como apunta Francisco Fuentes, tamén se baralla
que quizais, en principio, fora sepultada xunto ao seu
pai, na capela de familia situada cerca do trascoro.

O seu sepulcro, que ¢ o orixinal e atribdese a un
obradoiro composteldan activo na época, atopase,
como o resto de tumbas, embutido nunha das hor-
nacinas da capela das Reliquias, onde foi trasladado
co resto de tumbas reais no 1535. Ali viuno Ambro-
sio de Morales, que o describe como unha figura «de
mujer esculpida, moza, hermosa y muy galantemen-
te ataviada».

A peza foi concibida como exenta e na sua actual
ubicacion quedan ocultos os relevos do reverso e os
laterais, nos que se desenvolve, aparentemente, en

opinion de Fandifio, un programa iconografico cen-
trado na infancia de Cristo. Na fronte do sepulcro
represéntanse, de forma alterna e baixo unha arque-
ria gotica, os escudos de Castela e Leén xunto co da
familia Castro, separados en dous bloques por unha
imaxe de Cristo en Maxestade que repite o modelo
iconografico do que preside o Portico da Gloria, se-
dente, coroado e mostrando as feridas das mans.

No bordo da lapida, consérvase a inscricion,
«AQVI : IAZ : DONA : IOANA : DE : CASTRO :
REINA : DE: CASTELA QVE: SE: FINOV NO MES
DE : AGOSTO : ERA MCCCCXII»; e, sobre ela, a
imaxe xacente que destaca polo seu hieratismo e os
afiados pregues da stia capa, e que se representa coa
coroa real e catro cachorros aos seus pés.

En 1535, o Pantedn Real compostelan trasladou-
se, desde a sua localizacion no extremo noroeste do
transepto do templo, a unha nova localizacién no

Inscricion no bordo da lapida
da raina Xoana de Castro.
(Pantedn Real da Catedral de
Santiago de Compostela)

Sepulcro da raina

Xoana de Castro.

(Pantedn Real da Catedral de
Santiago de Compostela)

Gravado do sepulcro da raina
Xoana de Castro segundo
Enrique Mayer Castro.
(Pante6n Real da Catedral de
Santiago de Compostela)

edificio claustral renacentista que daquela se dedica-
ba a usos do Cabido. E posible, como sinalaron dis-
tintos autores, que nese momento xa se perdera boa
parte da memoria sobre o panteon, os personaxes ali
enterrados e a identificacion correcta dos respectivos
sartegos, razon pola cal puido haber erros 4 hora de
ordenar as pezas na sia nova localizacion, tras a cal,
tempo despois, colocarianse os comentados epitafios
que recolleu Chamoso no seu estudo sobre a escul-
tura funeraria en Galicia, os cales non chegaron aos
nosos dias.

Precisamente, a primeira descriciéon que se con-
serva do Pantedn Real compostelan é a realizada por
Ambrosio de Morales tras a stia visita en 1572, pouco
despois do referido traslado, aludindo, no seu texto,
4 problematica das identificacions das tumbas reais
por carecer de elementos distintivos, mais al6 das co-
roas nas dos reis e raifas.

«Los Reyes que estan enterrados en esta San-
ta Iglesia tuvieron capilla en el Crucero al lado del
Evangelio, detras la puerta alta del Crucero que
sale a las Casas del Arzobispo, mas porque ocupa-
ba y afeaba alli la Iglesia, y tampoco no era lugar
muy honroso, el Emperador que esta en el Cielo,
dio licencia que se pasasen a la Capilla del Cabildo,

que llaman agora de los Reyes. Todos estan en sus
Tumbas de piedra altas que en la otra Capilla te-
nian repartidos a los lados del Altar por esta orden.
Al lado del Evangelio el Rey D. Fernando de Ledn,
hijo del Emperador D. Alonso, y hermano de D.
Sancho el Deseado. Cabe él esta su hijo el Rey D.
Alonso de Le6n, Padre del Rey D. Fernando el San-
to. Las Sepulturas no tienen titulos ningunos, mas
entiéndese ser de los Reyes ya dichos, por haberse
entendido y conservado asi por tradicién de unos
en otros () Los vultos tienen Coronas y es harto
notable que no tienen Espadas.

Junto con estos dos sepulcros estan otros
dos también en tumbas altas de piedra como
las pasadas.

En 1641, trasladouse a este mesmo espazo o re-
licario da catedral, para o que uns anos antes se en-
cargara a Gregorio Espafiol e Bernardo Cabrera, un
retablo que ia substituir, nesta nova localizacion, a
vella Caxonada de Cornielles de Holanda. O retablo,
de estilo manierista, foi destruido por un incendio
no mes de maio de 1921, moitas reliquias e os seus

Detalle do sepulcro do conde
de Traba, Pedro Froilaz.
(Pantedn Real da Catedral de
Santiago de Compostela)

Detalle do sepulcro do conde
de Traba, Pedro Froilaz.
(Pantedn Real da Catedral de
Santiago de Compostela)

relicarios perdéronse e, para albergar as que se sal-
varon, encargouse un novo retablo, proxectado por
Rafael de la Torre, que foi tallado por Maximino
Magarifios.

A este mesmo autor encargouse, pouco despois, a
realizacion dun sartego para acoller os restos de Pe-
dro Froilaz, Conde de Traba e titor de Afonso VII,
xunto a Raimundo de Borgona, un personaxe clave
na historia de Galicia nos ultimos anos do século x1 e
os primeiros do X11. A stia morte, en 1126, fora ente-
rrado na catedral compostela e, oito séculos despois,
en 1926, foi trasladado 4 sua nova sepultura, nunha
hornacina das mesmas caracteristicas que as do res-
to de sepulcros do Pantedn Real, a cal estaba ata o
incendio da capela, ocupada por un altar con varias
pezas do Tesouro catedralicio, entre elas, a Custodia
procesional de Antonio de Arfe.

A imaxe xacente do novo sepulcro representa a
un Conde de Traba de idade avanzada, vestido con
armadura e casco, portando unha espada entre as
suas mans. Na fronte do sepulcro, lese:

SEPULTURA PERTENECIENTE A LA FAMILIA DEL
CONDE DE TRABA D. PEDRO FROYLAZ, AYO DEL
EMPERADOR D. ALFONSO VII

Con esta incorporacién postremeira 4 Capela
Real composteld, completdbase a reunion daqueles
personaxes relacionados coa monarquia galega que
tiveron un papel destacado na consolidacion do fe-
némeno xacobeo e na construciéon dunha catedral
que, na actualidade, mil douscentos anos despois do
descubrimento do sepulcro apostdlico, e caseque oi-
tocentos anos trala unificacién co reino de Castela,
continda a ser o emblema nacional de Galicia.

Para sepultar reis procuraronse sempre
lugares sacros, considerados propios
da sta rexia dignidade. Incluso xa en
ocasiéns temperas alguns foron agru-
pados nun mesmo lugar, constituin-
do pantedn compartido pola dinastia,
como aconteceu na Francia altome-
dieval. Porén, a sistemdtica ereccion
de pantedns reais foi un dos elementos
propagandisticos inherentes ao refor-
zamento da institucion mondarquica
que tivo lugar en Europa na gran re-
modelacién politica levada adiante
durante a plena Idade Media, funda-
mentalmente ao longo dos séculos x1
e XII, proceso que adoita cofiecerse
con nomes como o de cambio feudal, o
mais tradicional de reforma gregoriana
ou algtn outro.

Nesa conxuntura o poder econdémico concen-
trouse en mans da alta nobreza e da Igrexa, a rele-
vancia social de ambos sectores reforzouse e o seu
correspondente poder politico fixose mdis eficaz,
exercéndose a través dunha monarquia que, botando
man dos instrumentos do dereito romano, sistema-
tizaba os instrumentos administrativos e coercitivos
e regularizaba a sucesion dinastica, elevando as figu-
ras do rei e do papa ata o cumio da estrutura poli-
tica, cunha concepciéon marcadamente descendente
da soberania. Todo iso en contraposicién coa maior
fragmentacion economica e politica que predomina-
ra con anterioridade.

Respondendo a este novo modelo (pulado des-
de Roma e desde Francia), que se caracterizaba
pola rixidez xerarquica e a sublimacién do rei, a

Fernando I e Sancha Libro de
Horas de Fernando e Sancha.
(Bib. Univ. de Sant.)

[péxina anterior]

Reimundo de Borgonia.
(Tombo A. Cat. de Sant.)

Fernando I e Sancha.
(Tombo de Toxosoutos. MNA)

concentracion dos seus restos mortais e a exhibicion
das sepulturas en pante6ns sagrados contribuira de
maneira eficaz a elevacion da sta persoa por riba de
calquera outro detentador de seforio e & mixtifica-
cion e sacralizacion da stia funcién, concebida cada
vez madis (o camifio rematard —e terd un final dra-
matico— co absolutismo do século xviIi) como un
poder supremo, auténomo e solido, non suxeito a
vontade dos subditos, sobre os que el se ergue como
senor xurisdicional e xuiz inapelable (cuxo espello
é a representacion do Cristo pantocrator), se ben é
verdade que ainda por moito tempo condicionado
pola concepcion pactista do sistema politico feudal,
vixente ata 0 mesmo remate da Idade Media.

Tal como dixemos, nalgtins lugares habia moito
tempo que se seguia a pauta de concentrar e realzar
as sepulturas rexias; ali onde nalgiin momento previo



REIS DE GALICIA EN COMPOSTELA

xa se ensaiara o patron imperial de cufio romano-bi-
zantino, como acontecera na Francia carolinxia (in-
cluso merovinxia). Mais o comun en Europa era que
as sepulturas antigas se atopasen repartidas en dife-
rentes recintos sagrados e fose na plena Idade Media
cando se procedese 4 reuniéon dos mesmos, non s
acollendo os corpos dos monarcas coetaneos e suce-
sivos, senon tamén trasladando os restos dos prece-
dentes ata un novo comuin emprazamento.

Na propia Francia, desde onde se estende a nova
tendencia, foron os reis da dinastia Capeto quen con-
solidaron a alta categoria do panteén da abadia de
San Denis, nas aforas de Paris. A corrente acadara
Galicia seguindo o Camifno Francés, entrando na
peninsula por Navarra, polo que non sorprende que
o pantedn dos reis navarros en Néjera remonte ata
mediados do século xI.

No reino galaico (un reino que baixo diferentes
formas de xerarquias e vasalaxes comprendia desde
os condados portucalenses ata os castelans e tifa a
sede rexia en Ledn) débese aos reis Sancha e Fernan-
do I (1037-1067) a iniciativa —mais dela que del—
de constituir un panteén real, cuxo asento seria a
igrexa que se dedicarfa a San Isidoro, na capital do
reino, en Ledn. Asi, como parte ben explicita do al-
cance simbolico das suas intencions, por un amisto-
so acordo co rei musulman de Sevilla (e seguramente
nada grato aos cristidns mozarabes daquela cidade)
conseguiuse a cesion das reliquias do prestixioso
santo hispano-visigodo, que se transladaron ata Ledn
no ano 1063, facéndoo patrén do panteon.

En San Isidoro de Ledn repousan moitos monar-
cas galaicos (galego-leoneses) e exhibense as suas se-
pulturas, expostas a certa desorde desde que as repu-
blicanas e laicas tropas napolednicas (acompariadas
polos mamelucos musulmans) pasaron por ali e o
saquearon, que modernas analises xenéticas intentan
remediar, para restituir cada tumba ao seu lexitimo
inquilino.

O panteodn leonés (onde desde logo non sé hai
reis, senon tamén condes e infantes/as) é desde logo
o madis nutrido, pois a fin de contas estd na cabeza

5l

Afonso VI.
(Tombo A, Cat. de Sant.)

politica do reino. Mais o que na mesma fase histori-
ca se ergueu na catedral compostela é asemade im-
portante, beneficiase do prestixio que lle confire tan
destacada sé metropolitana e reflicte con precision as
vicisitudes politicas do periodo. E tal vez sobre todo,
contén datos ilustrativos da historia de Galicia, du-
rante moito tempo vedados ao comun cofiecemento,
ben contra por certo do espiritu que animou a crea-
cion dun recinto destinado & exaltacion.

A creacion do Pantedn Real da Catedral de San-
tiago remitenos a mediados do século xi1, ao reina-
do de Afonso VII (Afonso Reimundez), monarca
que falece no ano 1157, é dicir, cando o de Ledn
tifia xa case un século de existencia, e sen dubida a
iniciativa expresa a crecente relevancia acadada por

Compostela, non sé no contexto do reino galego-leo-
nés, sendn no europeo.

Xelmirez (primeiro arcebispo compostelan, des-
de 1120) acometera o propdsito de converter a cida-
de nun dos centros principais da cristiandade, e non
escatimou medios. Contaba, é certo, coa valiosa baza
de ser home da méaxima confianza do conde Rei-
mundo de Borgona —falecido en 1107 e, por tanto,
seguramente o primeiro inquilino do panteén—, que
era nin mais nin menos que irman do papa Calixto
II. Por iso Xelmirez, ademais de terse asegurado o
monopolio das peregrinacions —mesmo mediante o
pio latrocinio das reliquias existentes de Braga, que
transferiu a Compostela, para evitar a competencia
desa antiga igrexa metropolitana da Gallaecia— a
existencia de novas reliquias, estas de categoria rexia,
ofrecia un potente reclamo e aseguraba o acrecenta-
mento da sta igrexa, nun momento en que as pode-
rosas institucions eclesiasticas reforzaban o seu papel
na consolidacion da estrutura politica.

A isto uniranse outras circunstancias concomi-
tantes que resultaran claves. En primeiro lugar a inti-
ma relacion de Afonso Reimuindez con Galicia, pois
foi aqui onde naceu. Sobrino do papa Calixto e fillo
do conde Reimundo de Borgoiia e da infanta Urra-
ca (filla de Afonso v1), de neno foi titorado por Pe-
dro Froilaz, conde de Traba, en cuxa casa viviu. Era
a expresion rexia da influencia detentada pola alta
nobreza condal galega, da que o conde era cabeza,
mais tamén contaba co pleno respaldo de Xelmirez,

Signo de Afonso VI

Afonso VII.
(Tombo A, Cat. de Sant.)

ou sexa, do mdis elevado nivel do
estamento eclesiastico.

Ambos personaxes emblema-
ticos (Pedro Froilaz e Xelmirez)
escenificaron a coroacion de Afon-
so Reimindez en Compostela en
1111, narrada na Historia Com-
postelana e testemuiiada na propia
pedra das Praterias coa inscricion
ANFVS REX, de maneira que o xo-
vencisimo rei (andaria polos seis
anos) encarna a confluencia das
duas pdlas da aristocracia galega, a
leiga e a eclesidstica.

Era loxico que a sta intencién
fose ser soterrado nesta catedral,
onde el seria o mais insigne mora-
dor. Mais non foi asi. Finalmente
Afonso VII non repousa ai, senén
en Toledo. Quen si o fai é a sda
esposa Berenguela (falecida en
1149), raifia de Galicia-Leén e de
Castela-Toledo, a quen a historio-
grafia gosta engrandecer (igual que
ao seu marido) cun pretencioso
titulo imperial. Ela inaugura, por
tanto, a categoria rexia dos enterramentos, dos que
formaran parte outros de relevantes personaxes (non
todos rexios) da stia contorna e prosapia, e algun ou-
tro que non o é.

Mais o actual Panteén Real non foi o lugar inicial-
mente escollido para tal fin, nin ten a mesma con-
cepcion do primeiro. O cambio de emprazamento e
a nova estrutura decidironse nun segundo momento
de reforzamento da autoridade monarquica, cara a
mediados do século xvI, en tempos da Monarquia
Autoritaria dos Habsburgo. Ata entdn as sepulturas
atopabanse na capela de Santa Caterina (no brazo do
cruceiro que se abre a Praza das Acibecherias). Ali
as tumbas situdbanse anonimamente a ras de chan,
exentas de monumentalidade.

Por orde de idades, a primeira mencién corres-
ponde a Pedro Froilaz, conde de Traba e Trastamara.
Obviamente non era rei, pero o seu lugar no Pan-
tedn esta dabondo xustificado: ocupaba o cumio da
xerarquia nobiliar galega. Na referida cerimonia de
coroacion de Afonso VII foi el quen dirixiu o ban-
quete, ocupandose os seus fillos doutras funciéns do
maximo relevo. Un deles, Fernando Pérez de Tra-
ba, sucesor no titulo condal, teria axifia un papel de
enorme magnitude no nacemento do reino de Portu-
gal, ao emparellar con Tareixa (outra filla de Afonso
VI, irma de Urraca), que se titulou raifia de Portugal,
ainda que a nacente dinastia portuguesa non descen-
da del, sendn do anterior marido de Tareixa, Henri-
que de Borgona.

O actual sepulcro do conde Pedro Froilaz (o pri-
meiro estaba na Quintana), que viviu entre os anos
1075 e 1128 ¢ moderna obra neogética de Maximino
Magarifos, autor tamén do retabulo que preside o
Panteon, realizado en 1921.

Se ben o conde e a stia muller Maior Guntroda
foron os que criaron a Afonso VII, este era fillo de
Reimundo de Borgona e de Urraca; polo tanto neto
de Afonso VI. ;Que facia un borgonién

Signo de Afonso VII

w

n

en Galicia, e en tan alta posicion poli-
tica? Se s6 fose el poderia tratarse de
algo circunstancial, pero a pregunta
correcta debe formularse asi: ;que fa-
cia daquela tanto francés e borgonion
por estas terras? As fondas transfor-
macions que se estaban a producir des-
de o século x1 (podemos afirmar que
arrancan da época dos pais de Afonso
V1, os monarcas Sancha e Fernando I,
no segundo terzo dese século) vifian
impulsadas desde o papado romano,
xa desde o pontificado de Leén IX
(1049-1054), pero madis intensamente
por Gregorio VII (1073-1085) e tamén
polo borgofién Calixto IT (1119-1124),
irman do conde Reimundo, e polo tan-
to en moi boa sintonia con Xelmirez,

TO

principal axente da reforma en Galicia e a quen con-
cedeu o titulo arcebispal (1120). No ambito fran-
co-borgonon radicaban tamén as casas matrices das
duias ordes monasticas de Cluny e Cister, instrumen-
to imprescindible da propagaciéon reformista por
toda Europa, que contaron en Galicia co apoio de
Xelmirez e Afonso VII.

En consecuencia, de Francia e de Borgona proce-
dia boa parte do persoal rector do proceso. Van ser
moitos os personaxes ultrapirenaicos que nesa época
ocupen os mdis importantes postos directores das
institucions politicas e eclesiasticas: bispos, abades,
condes...

En Galicia o mais destacado foi Reimundo de
Borgona, casado con Urraca, filla lexitima de Afonso
VI. No ano 1090 tituldbase conde de Galicia, onde
goberna e impera. O seu poder era enorme, pero a
sua carreira politica non foi tan afortunada como
quixera. Nas convulsions que acompanaron a expan-
sién almoréavide por Al-Andalus desde o ano 1086,
o rei encargoulle facer efectivo o control da area de
Lisboa e Santarém, cuxo rei Al-Motawaquil llo ce-
dia a cambio de defendelo dos norteafricanos, que
irrumpian con incomodos rigorismos relixiosos e
sociais. Pero en 1093 os almoravides descalabraron
militarmente a Reimundo, forzandoo a renunciar a
aqueles territorios.

Tampouco tivo éxito na pretension de suceder ao

Signo de Urraca €U sogro Afonso VI no trono, ainda contando co
beneplacito do seu curman Henri-

oV _ que (o casado con Tareixa de Por-

R K i tugal). Foi un momento delicado

. i na balanza de poderes, porque

R / Afonso VI casara cunha prince-

a sa sevillana (Zaida) e tivo un fillo

con ela, Sancho (ademais dunha

ll.. : filla, Elvira, que casou co rei Ro-

a / : I ’ ,ger de Sicilia), chamado a herdar

/p a ; aE 1 a coroa, o cal suporia a consolida-
o o cién dunha orientaciéon cara aos

/ ’ / ; reinos andalusis (cuxas elites vian

{ i con aversion aos almoravides), en

Urraca Urraca
(Tombo A, Cat. de Sant.) (Alcazar de Segovia. MNA)

detrimento da hexemonia francesa. O falecemento
de Reimundo en 1107 frustroulle a tentativa, pero
tamén a precoz morte de Sancho na batalla de Uclés,
en 1108, deixou o camino libre 4 influencia do feu-
dalismo de cufio francés, consolidado tras a morte de
Afonso VI en 1109, co sucesivo ascenso ao trono da
sta filla Urraca e do seu neto Afonso VII (Reimun-
dez); e en Portugal do fillo de Henrique e Tareixa,
Afonso I (Henriquez), con quen oficialmente nace
ese reino.

O sepulcro de Reimundo de Borgofia no Pante6n
suponse que foi labrado a principios do século x111,
por algun artista que se moveria na 6rbita do mes-
tre Mateo, como outros dos que axifa falaremos. As
transformaciéns operadas ao redor dos dous per-
sonaxes que vimos de referir (Pedro Froilaz e Rei-
mundo de Borgona), nunha fase de gran intensidade

Xelmirez.
(Tombo de Toxosoutos. MNA)

historica, dan paso a outra mais estable, a da plenitude
medieval da Era Composteld, que ocupara o dilatado
reinado de Afonso VII e os seus inmediatos suceso-
res, Fernando II e Afonso VIII; época culminante do
noso romanico e inicial da lirica trovadoresca.

Tal como indicamos ao principio, Afonso VII (fa-
lecido en 1157) non esta no Pantedn (tampouco, por
certo, quen puidera ser considerado o personaxe cla-
ve de todo o periodo, Xelmirez, cuxo paradeiro final
se descofiece; o do corpo e o da alma, se é que por
cacique (como o xulga Castelao) foi ao inferno. Mais
a falta do rei temos 4 raifa, a barcelonesa Berengue-
la, filla do conde Ramon Berenguer I1I, falecida en
1149, ou sexa, poucos anos despois de Xelmirez (ca.
1140) e varios antes do seu marido.

Afonso VII gobernou sobre todo o espazo poli-
tico constituido a partir do inicial reino de Galicia,
pero que neses momentos (e desde 1085, reinando o
seu avo Afonso VI) comprendia non sé os tradicio-
nais territorios da Gallaecia (Galicia, Portugal, Astu-
rias, Ledn e Castela), sen6n tamén o reino andalusi

de Toledo. En contrapartida, a4 stia morte o reino de
Portugal era xa un feito consolidado e ademais di-
vidianse o de Castela-Toledo por unha banda (que
herdaba o seu fillo Sancho) e o de Galicia-Leon pola
outra, para o outro fillo, Fernando.

Fernando II reina entre 1157 e 1188, e o seu fi-
llo e sucesor, Afonso VIII, entre 1188 e 1230. Ambos
personifican un periodo de desenvolvemento econd-
mico e de estabilidade social e politica. Son os mais
caracteristicos monarcas galego-leoneses, e ambos
repousan no Pantedn. A sepultura de Fernando II, en
cuxo tempo se realizou o Pdrtico da Gloria, estimase
posible obra do propio mestre Mateo e sitiiase entre
as pezas mdis valiosas da escultura funeraria galega.
A de Afonso VIII, posterior, identificase co mesmo
obradoiro que produciu a de Reimundo de Borgona.

Afonso VIII precisa un comentario de natureza
aritmética (ciencia de recofecidas dificultades para
as xentes de letras). Os rancios letreiros colocados
sobre as respectivas sepulturas abrevian a informa-
cién indicando que ambos son reis de Ledn, obviando
que a sda titulacion era a de reis de Ledn e de Galicia,
onde o factor Ledn indica a sede rexia e Galicia a cla-
sica globalidade do territorio. Pero ademais no caso
de Afonso numérano co ordinal IX (noveno), ao pa-
sarlle desapercibido ao xenealoxista o feito de neste
reino ser ese Afonso o primeiro de tal nome sucesivo  Signo de Xelmirez
ao seu avo, Afonso VII, e que do 7 compre pasar
ao 8, non ao 9. O erro non é mero despiste, - t"-‘; o
senén que ten explicacion mais acaida:
despois do dito Afonso VII (Reimun-
dez), que reinou sobre Galicia-Ledn e
Castela-Toledo, os reinos dividense
entre os seus sucesores, de maneira
que en Castela houbo outro Afon-
so, ao que a historiografia oficial,
creando unha ficticia secuencia
de reis de Espafia (esaxeradamente
avant la lettre), adxudican o ordinal
VIII ao de Castela e o IX ao de Ga-
licia-Ledn, considerando insignifican-
te (rigor histérico a un lado) o detalle de

Afonso VIL.
(Alcazar de Segovia. MNA)

que nin o de Castela foi rei de Galicia
nin viceversa. En cambio o padre Flo-
rez, historiador do século xv1ii, sabiao
perfectamente, polo que lle deu a cada
un o nimero que lle correspondia.

A Galicia sobre a que reinaron es-
taba ainda lonxe de ser a actual, mais
tampouco se asemellaba xa 4 vella
Gallaecia, tal como se configurara en
tempos romano-suevos, é dicir, desde
o sur de Coimbra ata Cantabria. Agora
a Lusitania e o antigo convento galaico
bracarense convertéranse no reino de
Portugal e o convento cluniense no de
Castela. O reino de Fernando II e de
Afonso VIII comprendia a actual Gali-
cia, Asturias, Leon e a chamada Extre-
madura, que en realidade vifia sendo
o sur de Salamanca. Entre esta ultima
zona e a Andalucia almoravide e al-
mohade estendiase un agreste espazo
acastelado (pola serra de Aracena) que
os musulmans denominaban banda
galega, pois, en efecto, constituia a sta
fronteira co reino galego.

Un aspecto do comentado florecemento xenera-
lizado do periodo serve de compendio dos demais
—da expansion agricola (na que o contrato de foro
serd instrumento xuridico fundamental), do desen-
volvemento da artesania e do comercio, da maior
complexidade social e das novas relacidons politi-
cas—: referimonos ao xurdimento do fendmeno ur-
bano, ¢ dicir, 4 reaparicion das cidades, que enton
emerxen e se erixen en actor protagonista da dina-
mica histdrica, ata hoxe mesmo sen interrupcion.

Tanto Fernando II como Afonso VIII pularon o
desenvolvemento urbano, outorgando personalida-
de politica aos concellos ata o mais elevado grao de
goberno do reino. Un e outro concederon foros (car-
tas forais), particulares instrumentos constitucionais
que institucionalizaban o espazo urbano e asegura-
ban as liberdades das poboacidns fronte aos poderes

seforiais. O primeiro deles, por exem-
plo, a Pontevedra, Padrén, Ribadavia,
Noia ou Viveiro, e o segundo 4 Coruia,
Baiona ou Betanzos. Soianse redactar
inicialmente en latin, mais tamén logo
en galego. O foro do bono burgo de Cal-
delas, na sua segunda redaccién, do ano
1228, concedido por tanto por Afonso
VIII, é o primeiro documento cofiecido
redactado en galego; unha efeméride a
destacar.

E no ano 1188 este mesmo monarca
introduciu unha reforma de gran sig-
nificacidn, cando concedeu asento nas
Cortes (reservadas ata ese momento
en exclusiva 4 nobreza e ao clero) aos
representantes municipais, abrindo as
portas a participacion cidada, no que
semella ter sido a primeira iniciativa
europea nestes sentido.

En primeiras nupcias Afonso VIII
casara coa infanta portuguesa Tareixa
(xa el mesmo era fillo de portuguesa),
con quen tivera duas fillas, Sancha e
Dulce. Estaba previsto que a transmi-
sién da coroa seguise esta lina, pero tras a anulacién
papal do matrimonio sob excusa de consanguinei-
dade, casou a continuacidn coa casteld Berenguela,
con quen tivo un fillo, Fernando. Tamén esta unioén
incorria en consanguineidade, pero a correlacion de
forzas entre os sectores aristocraticos hexemonicos
acabou por consensuar a renuncia das infantas e o
traspaso dos dereitos sucesorios en favor de Fernan-
do, que daquela era xa rei de Castela. Foi asi que en
1230, cando falece Afonso VIII, o reino galego-leo-
nés se retine co de Castela baixo a comun coroa de
Fernando III o Santo, con notorio beneficio do sefio-
rio eclesiastico.

Pasara ainda tempo ata que a union fique soldada,
xa que a nova estrutura do poder relegaba en Gali-
cia 4 nobreza e aos concellos a lugares secundarios,
e desde principios do século x1v ambos sectores

Fernando II.
(Alcazar de Segovia. MNA)

Afonso VIIL.
(Alcézar de Segovia. MNA)

cuestionaran abertamente en varias
ocasions a preponderancia episcopal e
o sistema politico que a amparaba, in-
cluida a unién con Castela.

O mais vigoroso destes episodios
tivo lugar a mediados do século, cando
a linaxe dos Castro, contando co apoio
urbano, atopou ocasién para intentar
alterar a situacion. O personaxe fulcral
foi entén Fernando Ruiz de Castro,
conde de Trastdmara, Lemos e Sarria,
sefior do Bierzo (Cabreira e Ribeira),
Pertigueiro de Terra de Santiago. Tam-
pouco o seu corpo estd no Pantedn
compostelan, senén nalgunha tumba
do claustro da Catedral da Baiona de
Aquitania, pero si o da sua irmd Xoa-
na de Castro, figura simbdlica daquela
complexa conxuntura histérica. Mais
proxeccion tivo ainda, por certo, ou-
tra irmd de ambos, a famosa Inés de
Castro, tamén ela raina, neste caso de
Portugal.

Na sua intensa, delongada e final-
mente frustrada tentativa —que con-
templou a recepcion en Galicia do rei Fernando I de
Portugal en 1369 e a do inglés duque de Lancaster en
1386— Fernando de Castro contou co respaldo do
rei Pedro I, de quen sera home de maxima confianza
e a quen o unird unha lealdade inquebrantable, sol-
dada persoalmente co matrimonio da stia irma Xoa-
na co monarca, en 1354.

O rei foi asasinado en 1369, Fernando de Castro
tivo que exiliarse e todo rematou en fracaso. A len-
da asegura que o matrimonio de Pedro I con Xoana
de Castro foi s6 cousa dunha noite, o que lle valeu
a esta 0 alcume de Desamada, mais durase o tem-
po que durase foi dabondo para concebir un fillo e
para lexitimar a unién familiar entre o rei e os Cas-
tro, asi como, naturalmente, para que ela puidese os-
tentar a dignidade de raifia, tal como hoxe se le na

deteriorada inscricion que orla a sta
sepultura gdtica no Pantedn.

En conclusién, o Pantedn Real da
Catedral de Santiago de Composte-
la poste un elevado valor histérico
como expresion palpable dun longo
periodo en boa medida ignorado,
notoriamente mal interpretado e du-
rante moito tempo oculto; a deno-
minacién de Capilla de las Reliquias
contribie a diluir a stia verdadeira
significacion. Impulsar o seu publico
cofiecemento e restituirlle o seu valor
como fonte de cofiecemento constitie un compro-
miso ineludible para a recuperacion da nosa historia.

O PANTEON REAL: IMAXES E NARRATIVAS
PARA UNHA AUTORREPRESENTACION

MANUEL VILAR ALVAREZ
Museo do Pobo Galego

A morte e os seus rituais sempre estiveron moi pre-
sentes na sociedade galega, asi como noutras socie-
dades cunha base social agraria importante. Mais
agora que a vitalidade do mundo rural se esgota polo
abandono e falta de atencién, a morte xa non esta tan
viva no discurso social. A parroquia dos vivos esta
afectada por un proceso galopante de desvitalizaciéon
demografica, econdémica e social, e a parroquia dos
mortos segue un camifio en paralelo. O resultado ¢
que a morte xa non ¢ tan visible, xa non sae aos ca-
mifios e nas sociedades urbanas e urbanizadas ocul-
tase e non se socializa a dor da desapariciéon dunha
persoa querida, ademais, deslocalizase, os mortos
cruzan agora os limites parroquiais, van na ultima
viaxe polas parroquias de féra sen parar nos cruces
de caminos.

Esta visibilidade da morte levou a que na antro-
poloxia houbo un tempo no que foi un tema reco-
rrente, e non s6 en Galiza, aparecendo varios titulos
e monografias sobre este definitivo rito de paso e os
rituais que o acompanan nesta viaxe derradeira. Os
rituais da morte eran vistos como elementos diferen-
ciadores, tamén como unha mostra dunha sociedade
que ainda non chegara @ modernidade.

Mais non é este o momento de falar dos rituais
da morte desde o punto de vista antropoloxico, nin
facer unha revision bibliografica de como foi tratado,
sendn facer unha achega a un patrimonio tumulario
como un patrimonio tamén preciso para identificar-
monos cunha cultura propia, pois xa o dixera Mau-
rice Bloch, quen tratou o papel da morte entre os
vivos: o locus da memoria histérica non é o pasado, (S;ap;’::(r; ﬁzﬁﬁggtﬁ(ﬁg;x
sendn o presente e o futuro. Santiago de Compostela)

[péxina anterior]

Cruz Composteld.
(Réplica de Ricardo Martinez.
Museo Catedral de Santiago)

O tema que nos convoca nestas paxinas ¢ o Pan-
tedn Real, situado na Catedral de Santiago de Com-
postela. Entendemos este ben cultural, como os que
se atopan noutras comunidades, como un lugar de
identificacion, de identificacién, cunha comunidade
que comparte unha cultura, que ten que ser publica
para ser cultura, cunha comunidade ou sociedade
que comparte tradicidns,
simbolos e mitos e que,
igualmente, comparte as
ansias de futuro e dunha
vida con mais comodida-
des, polo tanto un sentimento de pertenza a unha
comunidade/nacion cunha continuidade histdrica.

Cando este século xxI comezaba a andar, a com-
posteld Agrupacion Cultural O Galo levou adiante
unha campana para que o Pantedn Real, ainda que
denominado como Capela das Reliquias, fora aberto
ao publico e deixara de ser usado como cuarto dos
trastes, como un rocho no que depositar as cousas
que non tiflan un uso cotia nos rituais e cerimonias
que se facian na catedral compostela. Velai o uso que
vifa tendo! Ocultar, non nomear, é borrar elemen-
tos que poden ser usados na construciéon da memo-
ria colectiva, algo impropio dunha sociedade que se
cualifica como moderna e democratica.

Pédese dicir que a campana tivo éxito porque o
Panteon Real da grande basilica compostela foi aber-
to ao publico e hoxe forma parte do circuito de vi-
sitas do museo da Catedral. Entendemos isto como
un importante paso adiante, mais o camifio non
rematou, hai que seguir abrindoo, traballando para
cofiecer a nosa memoria histérica, nomear para co-
fiecer, pois como dixera o historiador inglés Robin
George Collingwood a historia ¢ a disciplina do au-
tocofiecemento humano, cofiecerse signiﬁca conecer
o que podemos facer. O valor da historia esta en que
nos ensina o que fixemos e, nese sentido, ensinanos
0 que somos. Sen cofiecemento non hai existencia,
tampouco felicidade.

O Panteon Real da Catedral de Santiago non esta
actualmente emprazado como un «lugar» da nosa

historia, como un centro de atraccion que une os
galegos e galegas do pasado cos e coas contempora-
neas, non esta funcionando como un referente que
fala dun caminar comunitario a través da historia.
Se cando menos unha vez ao ano ainda regresamos
a onde estan enterrados os nosos ascendentes fami-
liares para rememorar e para seguir ligados a un lu-
gar, 0 mesmo teria que pasar cos antepasados da co-
munidade mais ampla, polo que tamén deberiamos
volver a eses lugares cargados de recordos, recordos
que nuns casos seran lembranzas relacionadas con
experiencias individuais, noutras lembranzas sociais,
ou sempre sociais, pois vivindo en comunidade toda
lembranza nunca é propiamente individual, como
a emocion non ¢é simplemente algo persoal, senén
que responde a comportamentos culturais adquiri-
dos colectivamente. Asi, a memoria individual sera
tamén memoria social.

«Panteonizacion»

Hai nos estados-nacion unha cultura do pantedn pa-
trio acompanada de rituais civis, unha «panteoniza-
cién» que vén de moi atras no tempo. A importancia

Basilica de Santiago de Afonso
III, maqueta hipotética segundo
Ramon Yzquierdo Perrin.
(Fernando Palacio, Obradoiro
Armadillo. Museo das
Peregrinacions e de Santiago)

dos 6sos dos antepasados é tan vella como a propia
cultura humana. Os milleiros de mamoas espalladas
por Galiza adiante seguramente nos estan falando de
lugares de encontro e recordos compartidos ritual-
mente, lugares aos que se volvia ciclicamente non
6 para lembrar os mortos, quizais iso fose 0 menos
importante, sendn para estreitar os lazos cos vivos e
reafirmar a existencia e pertenza social. Pode que por
isto fosen elementos que destacaban na paisaxe, re-
clamos para volver. Hoxe moitas delas estan ocultas
no medio do abandono e da eucaliptizacion.

Anthony D. Smith pon un exemplo da importan-
cia dos mortos ou dos 6sos dos antepasados para as
xeracions posteriores. Conta que cando os xudeus
marcharon de Exipto, para deixar atras a escravitude,
roubaronlle o ouro e as xoias aos exipcios, pero Moi-
sés levou os 6sos de Xosé, o seu antepasado. an va-
gar polo deserto, a entrar na liberdade, que ao princi-
pio era un deserto de par en par, relata literariamente
Erri De Luca, quen tamén recolle este feito. Moisés
sabia, di Smith, que non hai futuro sen pasado, nin
destino sen historia. Era consciente de que, se queria
dotar a ese grupo de escravos dun sentido de unida-
de e pertenza a unha comunidade, tifia que dotalos
dun sentido de futuro comun, e para iso necesitaba
os restos do seu ascendente para dar sentido de con-
tinuidade, de prolongacién no tempo e seguranza
histdrica.

Un caso paralelo atopamolo na Grecia clasica. Ci-
mon de Atenas conquistou a illa de Esciro, pero o
mais destacado desta conquista foi que deu cos 6sos
de Teseo, mitico rei de Atenas, e levounos a esta cida-
de dtica. Este feito non s6 fixo aumentar a populari-
dade de Cimén, sendn que se configura ao redor dos
supostos restos do mitico heroe unha identidade e
unha conciencia de ser de Atenas mais ampla, lexiti-
mando a talasocracia e o dominio desta cidade sobre
as suas vecifias. Os exemplos abundan.

A celebracion de ritos mortuorios polos monar-
cas falecidos é unha préctica tan vella como a mo-
narquia, pero na Baixa Idade Media deixaron de ser
un espectaculo dedicado 4 memoria do defunto para

converterse nunha posta en escena, transformando
o corpo do rei nunha especie de corpo mistico que
nunca morre, porque a monarquia non podia morrer
como institucién politica.

Os ingleses tefien trinta monarcas enterrados na
abadia de Westminster, entre eles a raifia protestante
Sabela I e a sua media irma catdlica Maria I Tudor.
O rei Carlos I, a quen lle cortaron a cabeza, non o
quixeron enterrar aqui e levarono para Windsor,
xunta a Henrique VIIIL. Este mandou destruir a tum-
ba de Tomas Becket, foco de peregrinacion, que es-
taba na catedral de Canterbury, como tamén foron
destruidas outras durante a Reforma, como a do rei
escocés Robert de Bruce. Hai mortos que molestan,
e moito.

En Francia os reis viflan enterrandose en
Saint-Denis desde antes de Carlos Martel, pero os
revolucionarios van destruir esas tumbas, pois en-
tendian que eran simbolo dun réxime que querian
tirar abaixo, mentres o arque6logo Alexandre Lenoir
vai intentar impedir, porque para el formaban parte
do patrimonio de Francia —hai unha ilustraciéon da
época que ao contemplala lembro as imaxes do sa-
queo dos museos de Iraq durante a invasiéon ameri-
cana deste pais. Lenoir ergue os brazos para deter aos
saqueadores como fixeron os empregados do Museo
Nacional de Irak, en Bagdad en 2003—. Lenoir sera
o conservador do Musée des Monuments Francais
(1795), o segundo museo nacional francés tras o do
Louvre (1793), creados no contexto da Revolucion e
devolver 4 cidadania os bens que antes eran exclusi-
vos da monarquia e da aristocracia, agora vai ser «pa-
trimonio nacional» que era necesario salvagardar,
patrimonio de Francia e dos franceses e francesas,
non patrimonio da realeza, nobreza ou Igrexa. Le-
noir, 4 fronte desa institucion museistica, sera unha
persoa clave na aparicion do concepto de patrimonio
cultural como ben social e na mirada cara a historia
medieval. Pero chegaron de novo os Borbdns e obri-
garon a devolver pezas aos seus anteriores donos e
pecharon o museo, algo ao que tamén lle podemos
buscar certos paralelismos hoxe e en Compostela.

Detalle do sepulcro do conde

de Galicia D. Raimundo de
Borgona, ou do infante Fernando
Afonso, fillo de Alfonso IX?
(Pantedn Real da Catedral de
Santiago de Compostela)

Luis XV mandara erguer unha basilica real coa
que queria competir en monumentalidade coa de
San Pedro de Roma mais, co triunfo da Revolucion, a
igrexa quedou sen rematar e a Asemblea Constituin-
te decidiu convertela en lugar para albergar os cor-
pos dos grandes homes, si, <homes» da patria, lema
que se colocou no frontispicio, que logo foi retirado
e volto a colocar. Este quita e pon non sé nos fala
da turbulenta historia do edificio segundo os tempos
politicos polos que pasou, sen6én tamén que o patri-
monio ¢ unha construcion politica que se conforma
no choque e interaccion de diferentes intereses so-
ciais e politicos. Asi era enton, asi é hoxe. Definiti-
vamente serd, tras o enterro de Victor Hugo en 1885,
panteodn, un santuario de heroes. En 1840 o rei Luis
Filipe para fortalecer e lexitimar o seu poder, trae o
cadaver de Napoledn desde a illa de Santa Helena ao
pante6n dos Invalidos, paseandoo polas avenidas de
Paris en fastosa procesion. Napoleén non era entdén
visto como un tirano ou un déspota, senén como
un heroe da grandeza de Francia. Unha vez madis
os rituais funerarios son utilizados para lexitimar o

poder. Pero o Pantedn, ao contrario de Saint Denis,
era mais que un lugar de enterramento e conmemo-
racion, era un lugar educativo, unindo conmemora-
cion e educacion, patrimonio e educacion.

Na illa de Irlanda, curiosamente os lideres da re-
belion de 1916, fusilados en Kilmainham Gaol, unha
cadea convertida en referente patrimonial grazas a
sociedade civil que a rescatou da ruina e do abando-
no, foron enterrados noutra cadea dublinesa, na Ar-
bour Hill Prison, que hoxe funciona como centro de
reclusion para condenados por violencia de xénero.
Outros, como Michael Collins ou Eamon de Valera,
estan enterrados no cemiterio de Glasnevin, agora xa
dentro da drea urbana de Dublin, pero ao ser un ce-
miterio publico aqui tamén estan as mulleres, como
Maud Gonne ou Constance Markievicz.

Tamén hai altares negativos. Son altares para con-
memorar feitos negativos, como matanzas ou masa-
cres, ou altares improvisados, espontaneos, cunha
duracidn efémera. Este é un tema con presenza ac-
tual na antropoloxia, entendidos estes como actos de
memoria publica situados entre a conmemoracion e
o activismo social.

Non era a intencion nosa facer un relatorio dos
monumentos funerarios patrios, s6 queriamos mos-
trar un par de exemplos para ver como os tumulos
dos antepasados actian como lugares de recordo,
pero poderiamos traer mais e traer outros, xa que
abundan por ai adiante, diriamos que por todos os la-
dos e nuns sitios faranlles mais caso, noutros menos,
pero estdn ai, porque nunha sociedade democratica
o patrimonio ten que ser un ben de acceso publico
para que a cidadania poida interpretalo desde os seus
diversos intereses. O patrimonio cultural, tal e como
o entendemos hoxe, é un concepto moderno e, desde
a Revolucion Francesa, tamén un concepto con carga
politica, porque foi neste contexto no que foi utiliza-
do como algo colectivo e algo para educar aos cida-
dans a seren conscientes do que significa ser cidadan,
neste caso cidadan francés, e non stbdito dun mo-
narca ou dunha nobreza que os subxugaban. Liga-
mos, pois, patrimonio con cidadania e con dereitos.

De monumento, obra para lembrar, a sitio da
memoria

No caso que nos trae aqui reivindicase o dereito &
conexion co pasado e 4 continuidade histérica, algo
esencial para reforzar unha identidade cultural co-
lectiva, sermos unha comunidade cuns referentes
culturais e simbdlicos propios, unha nacion diferen-
ciada nun mundo global. Porque neste mundo glo-
bal e por moi cosmopolita que un queira ser, todos
somos dun lugar que nos forma e nos conforma, e
precisas ter unha cultura e identificarse con ela, sabe-
dores de que os procesos de internacionalizacion que
se estan dando, especialmente desde as ultimas dé-
cadas do século xx, afectan ao espazo da economia
de xeito sobranceiro, comprimen as distancias xeo-
graficas e acurta as temporais, polo tanto afecta aos
modos de vida e aos espazos de identidade borrando
as distincions, que non as diferenzas. Neste contexto
¢ importante revalorizar as culturas locais fronte as
hexemonicas e rachar coa idea de que a xente agora
que ten acceso a unha informacién global, tamén ten
acceso a un consumo global, incluido o consumo de
bens culturais e simbdlicos, e acabamos sendo cida-
dans globais e desterritorializados, onde as referen-
cias locais desaparecen.

Ante esta tendencia aparecen resistencias, mira-
das ao local, ao produto de proximidade e ao tanxible
fronte 4 simulacidn, volvendo a reclamar a creacion
de narrativas alternativas con base na propia historia,
patrimonio e paisaxe, todo o que herdamos dunha
construcion cultural ao longo da historia. Isto trans-
cende porque se parte da idea de que a particularida-
de do lugar e da cultura non poden ser eliminados.

Tamén cabe a posibilidade, o risco, de que o local
se reconverte nunha mercadoria exotica para consu-
mo nun mercado global, quedando asi baleirado de
significado e contido politico, converténdose nese
«outro» necesario como foron necesarios na etapa
colonial. Tamén o risco de que o local sexa entendido
como algo que non ten unha base territorial determi-
nada, s6 como un espazo relacional.

Neste contexto, 0s museos, 0S arquivos ou os Si-
tios arqueoloxicos e os histéricos non son os unicos
lugares para documentar o pasado e transmitilo aos
presentes e aos que estan ainda por chegar. Hai ou-
tros espazos que tefien que axudar na reapropiacion
ou relectura do pasado, ainda que temos que dicir
que o pasado realmente non existe. S6 ten que haber
unha mirada atras para seguir cara adiante. Nesta
reapropiacién ou reactualizacion debe participar a
sociedade civil e adaptar as imaxes e lecturas as nece-
sidades e valores actuais, tamén 4s diversidades exis-
tentes. Pero esas imaxes e eses documentos seran os
referentes que mostran continuidade e unidade cul-
tural, polo tanto ancoras onde se firma a memoria,
para dicilo en frase do arquedlogo portugués e amigo
de Galiza, Carlos Alberto Ferreira de Almeida.

E nesta relectura pode que nos esquezamos de
nomes e feitos. Esquecer ¢ preciso para recordar,
para ter memoria. Tamén reinterpretar, porque non
todo o que aconteceu ten agora os mesmos valores.
Os tempos de Xoana de Castro, Berenguela, Fernan-
do II, Afonso VIII ou Raimundo de Borgofia quedan
lonxe, moi lonxe. Vaia aqui outra anécdota acaida.
Durante a guerra de independencia de Grecia, un in-
telectual arengaba a un bandido cretense para seguir
os pasos de Aquiles. Enton preguntalle quen era ese
Aquiles e se tifia matado moitos inimigos. Para os

Sepulcro da raina Berenguela.
(Pantedn Real da Catedral de
Santiago de Compostela)

Vista parcial do estado actual - aptepasados seren entendidos hoxe terian que falar

do Panteon Real da Catedral

de Santiago de Compostela € VeStir como o facemos hoxe en dia. Ese é o papel

da interpretacion do patrimonio cultural: traducir e
actualizar as mensaxes a linguaxe actual para seren
entendibles e utilizables, seren ttiles a cidadania para
unha vida con mais calidade, e facelo desde unha
perspectiva de participacion e continuo cuestionar.
Non se propén unha relacion ritual e de devocién,
totalmente acritica —outro valor do patrimonio e
que nos posibilita sermos criticos—, senén propor-
cionar lecturas diversas e que respondan aos diversos
intereses da cidadania.

O patrimonio é preciso para sermos unha socie-
dade adulta, para pensar e sermos cultos porque,
para os poderes que dominan a sociedade actual, a
falta de pensamento e a incultura son cousas moi
utiles e rendibles. Cultura é pensar e ollar con ollos
propios. Pensar e cuestionar é algo que non interesa
aos poderes que realicemos, nin que tefiamos unha
ollada propia & que cheguemos desde a libre expe-
riencia e a reflexion. Af esta o valor do patrimonio,

como achega de elementos que nos permitan sermos
autonomos na reflexion e na accion. Se non visibi-
lizamos os bens culturais, non teremos elementos
propios para conformar un proceso de experiencias
e seremos un pais mais pobre, e non s6 no econod-
mico, senon en todos os sentidos. Un personaxe de
Nélida Pinon di que «um pais se empobrece depres-
sa quando lhe roubam suas historias. Ou quando os
seus filhos se descuidam de descrever ou inventar
outras em seu lugar». Rescatemos a nosa historia e
inventemos outras, non agardemos a que outros as
inventen para nos.

Vista parcial do estado actual
do Panteon Real da Catedral
de Santiago de Compostela

A RAINA DONA BERENGUELA

Durme a raifia Berenguela

na pas da capela rial.

Mais que de esposa son de noiva
alinda toca i o brial.

Nas brancas mancifas cruzadas
sostivo o cetro imperial,

madis que vara de puro oiro,
xentil lirio medieval.

As pérolas da orgolosa coroa,
orballeira primaveiral,

o sorrir da face fermosa,
raiola de sol no vitral.

Agromou sua beleza senlleira
a beira do mar proenzal.

RAMON OTERO PEDRAYO

Capela de Santa Catarina

Antigo Panteén Real da
catedral de Santiago de Compostela

Pante6n Real da catedral
de Santiago de Compostela

Capela das Reliquias

